
Teachtaireacht ó Chathaoirleach BOOÁCDL 
 

Mar Chathaoirleach, agus thar ceann Bhord Oideachais agus Oiliúna Átha Cliath agus 

Dhún Laoghaire (BOOÁCDL), tá áthas orm Tuarascáil Bhliantúil Bhord Oideachais 

agus Oiliúna Átha Cliath agus Dhún Laoghaire 2024 a chur i láthair. Tá forbhreathnú 

cuimsitheach ar na gníomhaíochtaí éagsúla a rinne scoileanna, ionaid agus seirbhísí 

BOOÁCDL i gcaitheamh na bliana tugtha an tuarascáil seo. Ceann de na Boird 

Oideachais agus Oiliúna is mó sa tír é BOOÁCDL, agus cuireann sé seirbhísí ar fáil do 

dhaonra atá ag fás go tapa agus atá éagsúil ó thaobh cultúir de, daonra de bhreis ar 

865,000 duine, rud gurb ionann é agus níos mó ná 17% den daonra náisiúnta agus 

níos mó ná 60% de réigiún Bhaile Átha Cliath de réir na sonraí daonáirimh is déanaí. 

Tá léirithe leis na héachtaí a dtugadh aird orthu sa Tuarascáil Bhliantúil seo fás 

leanúnach agus forbairt na heagraíochta i rith 2024. Tá ár bhfócas fós ar ár seirbhísí 

a fhorbairt go hinbhuanaithe chun freastal ar riachtanais oideachais agus oiliúna atá 

ag teacht chun cinn dár bhfoghlaimeoirí agus don phobal níos leithne. Tá sé mar 

aidhm againn conairí a chur ar fáil do bhreisoideachas, d’oiliúint, d’ardoideachas agus 

d’fhostaíocht. Tá BOOÁCDL tiomanta do ról ceannaireachta a bheith aige i bhforbairt 

agus i soláthar seirbhísí agus tacaíochtaí nuálacha, éifeachtacha atá dírithe ar an 

todhchaí dár bhfoghlaimeoirí agus dár bpáirtithe leasmhara. Le linn 2024, d’éirigh le 

BOOÁCDL roinnt spriocanna straitéiseacha ó Straitéis 2022 – 2026 a chur i gcrích, 

agus táimid ag súil le tuilleadh spriocanna a bhaint amach sna blianta amach 

romhainn ar mhaithe le leas ár bhfoghlaimeoirí. 

Ní bheadh aon cheann de na gníomhaíochtaí atá leagtha amach sa tuarascáil seo 

indéanta gan an fhoireann chumasach, oilte agus dhíograiseach atá ag BOOÁCDL. 

Mar Chathaoirleach, molaim an obair atá déanta ar an Tuarascáil Bhliantúil seo agus 

gabhaim buíochas ó chroí le comhaltaí an Bhoird, leis an bhfoireann feidhmiúcháin, 

agus le baill foirne uile na heagraíochta a leanann orthu ag cur raon seirbhísí agus 

tacaíochtaí eisceachtúla ar fáil dár bhfoghlaimeoirí iontacha go léir. 

 

 

An Clr Mick Duff 

Cathaoirleach 

Brollach ón bPríomhfheidhmeannach 

Tá an-áthas orm Tuarascáil Bhliantúil 2024 Bhord Oideachais agus Oiliúna Átha Cliath 

agus Dhún Laoghaire (BOOÁCDL) a chur i láthair. Tá léargas leagtha amach sa tuarascáil 

seo ar an iarracht eisceachtúil agus ar na héachtaí suntasacha a rinne ár bhfoireann ar 

fud scoileanna, coláistí, ionad agus seirbhísí i rith bliain eile d’fhás agus d’fhorbairt. 

In 2024, lean BOOÁCDL ar aghaidh ag cur i bhfeidhm a spriocanna straitéiseacha agus 

caighdeán an oideachais agus na hoiliúna a fheabhsú dár bpobal éagsúil. Bhí méadú 

suntasach ar líon na ndaltaí, le 22,077 dalta sna hiar-bhunscoileanna agus 3,258 páiste 

sna Pobalscoileanna Náisiúnta. Tá Bord Oideachais agus Oiliúna Átha Cliath agus 

Dhún Laoghaire (BOOÁCDL) ina Phátrún ar dhá shuíomh de chuid an Aonaid Cúraim 

Speisialta (SCU) agus scoil amháin san Ionad Coinneála Leanaí (CDC). Cuireann 

BOOÁCDL raon seirbhísí agus tacaíochtaí ar fáil do na scoileanna sin lena n-áirítear 

Acmhainní Daonna, Seirbhísí agus Tacaíochtaí Airgeadais, Foirgnimh, Seirbhísí 

Corparáideacha, agus tacaíocht TFC chomh maith le tacaíocht ó struchtúir 

ghéarthacaíochta oideachais. 

In 2024, cuireadh de chúram ar gach Bord Oideachais agus Oiliúna (BOO) cabhair 

a thabhairt do Scoileanna Speisialta laistigh dá réigiúin maidir le bainistíocht agus 

earcaíocht múinteoirí iar-bhunscoile chun tacú le leathnú an churaclaim iar-bhunscoile do 

scoláirí a bhfuil riachtanais oideachais speisialta acu. Is é ról BOOÁCDL ná a chinntiú go 

gceapfar múinteoirí ard-oilte agus tiomanta i 19 Scoil Speisialta bhreise i mBaile Átha 

Cliath a fhreastalaíonn ar 1,246 scoláire agus 47% díobh 13 bliana d’aois agus os 

a chionn. Tá sé mar aidhm ag an tacaíocht sin curaclam cothrom, comhtháite agus 

solúbtha a sholáthar atá saincheaptha go cúramach chun freastal ar riachtanais uathúla 

gach aon scoláire. Leanfaidh an obair sin ar aghaidh ar feadh 2025 agus ina dhiaidh sin. 

Thacaigh ár gcláir Bhreisoideachais agus Oiliúna (BOO) le breis agus 28,969 foghlaimeoir, 

agus méaduithe suntasacha ann ar líon na gcursaí Iar-Ardteistiméireachta, na 

bPrintíseachtaí agus na gclár Scileanna chun Dul Chun Cinn. Is léir uaidh sin an t-éileamh 

méadaithe ar dhul chun cinn oideachasúil agus ar uas-sciliú gairme. Is é sin an líon 

foghlaimeoirí is airde riamh i stair BOOÁCDL. 

Lean ár Seirbhísí Óige ag tacú le 14,502 duine óg trí sheirbhísí UBU agus le 10,665 

duine óg trí chlubanna deonacha cláraithe. D’éirigh thar barr lenár n-iarratas Music 

Generation i gcomhar lenár bpáirtithe leasmhara. Mhéadaigh an Clár Foghlama 

Malartach chun freastal ar níos mó daltaí, rud a léiríonn an t-éileamh méadaitheach ar 

oideachas malartach. Cuireadh ranganna oideachais aosach féinmhaoinitheacha 

ar fáil do 4,028 foghlaimeoir, rud a thug an soláthar iomlán a chuir BOOÁCDL i gcrích 

in 2024 go 83,499 foghlaimeoir. 

Bhí tiomantas agus dúthracht ár mbreis is 5,000 ball foirne ríthábhachtach chun na 

héachtaí sin a bhaint amach, agus iad ag cur smaointe nuálacha lena n-iompar 

foghlama agus teagaisc. 

Bhí tiomantas BOOÁCDL don inbhuanaitheacht le feiceáil go soiléir trí fhoilsiú ár 

dTreochláir um Ghníomhú ar son na hAeráide agus trí chur i bhfeidhm ár gcóras nua 

méadraithe fuinnimh. Seoladh freisin Córas Bainistíochta Cáilíochta cuimsitheach leis 

an sprioc deimhniú ISO 50001 a bhaint amach faoi 2026. 

Gabhaim buíochas ó chroí lenár bhfoireann, lenár gcomhaltaí Boird agus lenár 

bpáirtithe leasmhara as a dtiomantas leanúnach don fheabhas. Le chéile, leanfaimid 

orainn ag athrú saol daoine trí fhoghlaim, forbairt agus tacaíocht. 

 

Caitríona Murphy 

Príomhfheidhmeannach BOOÁCDL 

Cuid 1 – Forbhreathnú agus Bord 

1.1 Ráiteas Bhord Oideachais agus Oiliúna Átha Cliath agus 

Dhún Laoghaire 

Bunaíodh Bord Oideachais agus Oiliúna Átha Cliath agus Dhún Laoghaire faoin Acht 

um Boird Oideachais agus Oiliúna, 2013, agus tá sé freagrach agus cuntasach as treoir 

agus rialú cuí a dhéanamh ar a fheidhmeanna i gceantair údaráis áitiúil Chomhairle 

Contae Bhaile Átha Cliath Theas, Chomhairle Contae Fhine Gall agus Chomhairle 

Contae Dhún Laoghaire-Ráth an Dúin. Cloíonn Bord Oideachais agus Oiliúna Átha 

Cliath agus Dhún Laoghaire leis an gCód Cleachtais maidir le Rialachas Bord 

Oideachais agus Oiliúna (Ciorclán 0083/2024 ón Roinn Oideachais). Is é cuspóir an 

chóid ná a chinntiú go gcuireann Bord Oideachais agus Oiliúna Átha Cliath agus Dhún 

Laoghaire prionsabail an dea-rialachais agus an dea-bhainistithe i bhfeidhm. 

 

1.2 Bord Bainistíochta 

Bord BOOÁCDL 

Bunaíodh Bord nua BOOÁCDL i Mí Lúnasa 2024 de réir fhorálacha an Achta um Boird 

Oideachais agus Oiliúna, 2013. 

 

Baill Bhord BOOÁCDL 

Feidhmeanna an Bhoird Bainistíochta 

Is feidhmeanna forchoimeádta iad na cinntí a dhéanann an Bord, agus tá siad leagtha 

amach iad in Alt 12(2) den Acht um Boird Oideachais agus Oiliúna, 2013 agus i gCiorclán 

0083/2024 - Cód Cleachtais maidir le Rialachas Bord Oideachais agus Oiliúna, agus tá 

sceideal iomlán leagtha amach in Aguisín A den Chód. Meastar gur Feidhmeanna 

Feidhmiúcháin don Phríomhfheidhmeannach iad na cinntí nach bhfuil sonraithe sa Chód. 

Tá an Bord sásta go ndéanann an Príomhfheidhmeannach feidhmeanna a tharmligean 

nuair is cuí agus de réir an Achta um Boird Oideachais agus Oiliúna, 2013. 

 

Iar-Chathaoirleach Charlie O’Connor ag bronnadh an tslabhra oifige ar ár gCathaoirleach 

nua, an Comhairleoir Mick Duff 

 

Freagrachtaí an Bhoird 

Tá an Bord freagrach as leabhair chuntais chuí a choinneáil ina bhfuil staid airgeadais 

an Bhoird nochta le cruinneas réasúnach tráth ar bith agus lena gcuirtear ar a chumas 

a chinntiú go gcomhlíonann na Ráitis Airgeadais alt 51 den Acht um Boird Oideachais 

agus Oiliúna, 2013. Tá an Bord freagrach freisin as a shócmhainní a chosaint agus as 

bearta réasúnacha a ghlacadh chun calaois agus mírialtachtaí eile a chosc agus 

a aimsiú. Measann an Bord go bhfuil léargas ceart tugtha sna Ráitis Airgeadais 

Bhliantúla ar ioncam agus ar chaiteachas an Bhoird agus ar staid ghnóthaí an Bhoird. 



Bord Oideachais agus Oiliúna Átha Cliath agus Dhún Laoghaire  Tuarascáil Bhliantúil 2024 

 7 

Agus na cuntais sin á n-ullmhú, ceanglaítear ar an mBord: 

(a) na beartais chaighdeánacha chuntasaíochta a chur i bhfeidhm chun ráitis 

airgeadais an BOO a ullmhú 

(b) breithiúnais agus meastacháin a dhéanamh atá réasúnach agus stuama 

(c) aon imeacht ábhartha ó na beartais chaighdeánacha chuntasaíochta a nochtadh 

agus a mhíniú 

 

Le linn 2024, d’fhormheas an Bord an doiciméadú seo a leanas: 

• An Tuarascáil Bhliantúil a ghlacadh 

• Ráitis Airgeadais 

• An Plean Seirbhíse a ghlacadh 

• Ceadú fháil, choinneáil agus dhiúscairt talún nó leasanna de réir rialacháin na 

Roinne Oideachais 

• Cinntiú gur coimeádadh taifid chruinne ar chruinnithe agus ar chinntí 

 

IarChathaoirleach Charlie O’Connor, Cathaoirleach, An Comhairleoir Mick Duff 

agus Príomhfheidhmeannach Caitríona Murphy 

Cruinnithe an Bhoird 

Athbhunaíodh an Bord i Mí Lúnasa 2024, agus, dá bhrí sin, roinneadh cruinnithe 2024 idir dhá Bhord. Bhí deich gcruinniú Boird ann 

san iomlán le linn na bliana 2024, agus tá sonraí freastail na mball sna táblaí thíos. 

 

Comhdhéanamh an Bhoird BOO agus Tinreamh na gCruinnithe Eanáir – Lúnasa 2024  

Ainm Chomhalta an Choiste Comhlacht Ainmniúcháin 
26 

Feabh 
2024 

25 
Márta 
2024 

20 
Bealt 
2024 

17 
Meith 
2024 

Líon Iomlán na 
gCruinnithe Ar 
Freastalaíodh 

Orthu 

An Comhairleoir 
Kazi Ahmed 

Comhairle Contae Dhún 
Laoghaire–Ráth an Dúin 

√ √ √ X 3/4 

An Comhairleoir 
Michael Clark 

Comhairle Contae Dhún 
Laoghaire–Ráth an Dúin 

√ √ √ √ 4/4 

An Comhairleoir 
Yvonne Collins 

Comhairle Contae Bhaile Átha 
Cliath Theas 

X √ √ X 2/4 

Ken Farrell 
Comhdháil na gCeardchumann 
in Éirinn 

√ X √ X 2/4 

Anne Genockey AONTAS √ √ √ √ 4/4 

Daneve Harris  Cumann Náisiúnta na dTuismitheoirí √ √ √ √ 4/4 

An Comhairleoir 
Pamela Kearns 

Comhairle Contae Bhaile Átha 
Cliath Theas 

X √ √ √ 3/4 

Colm Kilgallon  AONTAS √ √ √ √ 4/4 

An Comhairleoir 
Brigid Manton 

Comhairle Contae Fhine Gall X X √ √ 2/4 

Claire Markey Foireann √ √ √ √ 4/4 

Paul McNally Cumann Náisiúnta na dTuismitheoirí √ √ √ √ 4/4 

An Comhairleoir Charlie 
O’Connor (Cathaoirleach) 

Comhairle Contae Bhaile Átha 
Cliath Theas 

√ √ √ √ 4/4 

Dara Fitzpatrick Foireann √ √ √ √ 4/4 

An Comhairleoir 
Pamela Conroy 

Comhairle Contae Fhine Gall √ X X X 1/4 

An Comhairleoir 
Cathal Boland  

Comhairle Contae Fhine Gall X √ √ √ 3/4 

An Comhairleoir John Walsh  Comhairle Contae Fhine Gall √ √ X √ 3/4 

Susan Duffy Comhchomhlacht Bainistíochta √ √ X √ 3/4 

An Clr Mick Duff 
Comhairle Contae Bhaile Átha 
Cliath Theas 

√ √ √ √ 4/4 

An Comhairleoir 
Siobhan Shovlin 

Comhairle Contae Fhine Gall X X √ X 1/4 

An Comhairleoir 
Kate Ruddock 

Comhairle Contae Dhún 
Laoghaire–Ráth an Dúin 

X √ X X 1/4 

Comhdhéanamh Bhord an BOO agus Tinreamh na gCruinnithe Lúnasa – Nollaig 2024 

Ainm Chomhalta an Choiste 
Comhlacht 
Ainmniúcháin 

19 
Lún 

2024 

19 
Lún 

2024 

16 
MF 

2024 

21 
DF 

2024 

18 
Samh 
2024 

25 
Samh 
2024 

Líon Iomlán na 
gCruinnithe Ar 
Freastalaíodh 

Orthu 

An Comhairleoir John Walsh  
Comhairle Contae 
Fhine Gall 

√ √ √ √ √ 
 

X 5/6 

An Comhairleoir 
Eoghan Dockrell 

Comhairle Contae 
Fhine Gall 

√ √ X X X 
 

X 2/6 

An Comhairleoir 
Angela Donnelly 

Comhairle Contae 
Fhine Gall 

√ √ √ √ X 
 

√ 5/6 

An Comhairleoir Eimear 
Carbone-Mangan 

Comhairle Contae 
Fhine Gall 

X X √ √ √ 
 

√ 4/6 

An Comhairleoir 
Dean Mulligan 

Comhairle Contae 
Fhine Gall 

√ √ √ X X 
 

X 3/6 

An Comhairleoir 
Vicki Casserly  

Comhairle Contae 
Bhaile Átha Cliath Theas 

X X √ √ X 
 

√ 3/6 

An Clr Mick Duff 
Comhairle Contae 
Bhaile Átha Cliath Theas 

√ √ √ √ √ 
 

√ 6/6 

An Comhairleoir 
Ciarán Ahern  

Comhairle Contae 
Bhaile Átha Cliath Theas 

√ √ X N/A N/A 
 

N/A 2/3 

An Comhairleoir 
Pamela Kearns 

Comhairle Contae 
Bhaile Átha Cliath Theas 

N/A N/A N/A √ √ 

 
√ 3/3 

An Comhairleoir 
Yvonne Collins 

Comhairle Contae 
Bhaile Átha Cliath Theas 

√ √ X √ √ 
 

X 4/6 

An Comhairleoir 
Thomas Joseph 

Comhairle Contae Dhún 
Laoghaire–Ráth an Dúin 

√ √ √ √ √ 
 

X 5/6 

An Comhairleoir 
Jacqueline Burke 

Comhairle Contae Dhún 
Laoghaire–Ráth an Dúin 

√ √ √ √ √ 

 
X 5/6 

An Comhairleoir 
Michael Clark 

Comhairle Contae Dhún 
Laoghaire–Ráth an Dúin 

√ √ √ √ √ 
 

√ 6/6 

Dara Fitzpatrick Foireann √ √ √ √ √ 
 

√ 6/6 

Charlotte O’Donovan  Foireann  √ √ √ √ √ 
 

√ 6/6 

Wayne Carey 
Comhairle Náisiúnta na 
dTuismitheoirí Iar-
bhunoideachais 

N/A √ √ √ √ 
 

√ 5/5 

Sarah Widaa  
Comhairle Náisiúnta na 
dTuismitheoirí Bunscoile  N/A √ √ √ X 

 
√ 4/5 

David O’Connell  
Cumann na Scoileanna 
Pobail agus 
Cuimsitheacha (ACCS) 

N/A N/A √ √ √ 
 

√ 4/4 

Claire McGing 
Cumann Ardoideachais 
Teicneolaíochta (THEA) 

N/A N/A √ √ X 
 

X 2/4 

Ken Farrell 
Comhdháil na 
gCeardchumann in 
Éirinn (ICTU) 

N/A N/A X √ √ 
 

√ 3/4 

Brigid Manton 
Comhlachais Tráchtála 
na hÉireann 

N/A N/A X √ √ 
 

√ 3/4 

Colm Kilgallon Rehab N/A N/A √ √ X 
 

√ 3/4 

1.3 An Coiste Airgeadais 

Le linn 2024, tháinig an Coiste Airgeadais le chéile cúig huaire, agus tá mionsonraí 

maidir le tinreamh leagtha amach sna táblaí thíos. 

 
Comhdhéanamh an Choiste Airgeadais agus tinreamh ag cruinnithe 

Eanáir – Lúnasa 2024 

Comhalta  
21 

Feabh 
2024 

21 
Márta 
2024 

22 
Bealt 
2024 

22 Bealt 2024 - 
Cruinniú 

comhpháirteach 
leis an gCoiste 
Iniúchta agus 
Riosca (ARC) 

Líon Iomlán na 
gCruinnithe Ar 
Freastalaíodh 

Orthu 

*Colm Kilgallon 
(Cathaoirleach) 

Comhalta 
Inmheánach 

√ √ √ √ 4/4 

Catherine 
Doran 

Comhalta 
Seachtrach 

√ √ √ √ 4/4 

Catherine 
Bruen  

Comhalta 
Seachtrach 

√ √ √ √ 4/4 

Claire Markey 
Comhalta 
Inmheánach 

√ √ √ √ 4/4 

 
 

Comhdhéanamh an Choiste Airgeadais agus tinreamh ag cruinnithe 
Meán Fómhair – Nollaig 2024 

Comhalta  
30 DF 
2024 

27 Samh 
2024 

Líon Iomlán na 
gCruinnithe Ar 
Freastalaíodh 

Orthu 

*Gillian Corrigan 
(Cathaoirleach) 

Comhalta 
Seachtrach 

√ √ 2/2 

John Warren 
Comhalta 
Seachtrach 

√ √ 2/2 

An Comhairleoir 
Thomas Joseph 

Comhalta 
Inmheánach 

√ √ 2/2 

Wayne Carey 
Comhalta 
Inmheánach 

√ √ 2/2 

1.4 An Coiste Iniúchta agus Riosca 

Le linn 2024, tháinig an Coiste Iniúchta agus Riosca le chéile sé huaire, agus tá sonraí 

tinrimh leagtha amach sna táblaí thíos. 

 

Comhdhéanamh an Choiste Iniúchta agus Riosca agus tinreamh ag cruinnithe 
Eanáir – Lúnasa 2024 

Comhalta  
7 

Feabh 
2024 

13 
Márta 
2024 

22 
Bealt 
2024 

22 Bealt 
Cruinniú 

comhpháirteach 
leis an gCoiste 

Airgeadais 

14 
Lún 

2024 

Líon Iomlán na 
gCruinnithe Ar 
Freastalaíodh 

Orthu 

Gillian Doherty 
(Cathaoirleach) 

Comhalta 
Seachtrach 

√ √ √ √ √ 5/5 

Alan Connolly 
Comhalta 
Seachtrach 

√ √ √ √ X 4/5 

Daneve Harris 
Comhalta 
Inmheánach 

√ √ √ X √ 4/5 

Áine Murphy 
Comhalta 
Seachtrach 

√ √ X X X 2/5 

An Comhairleoir 
Cathal Boland 

Comhalta 
Inmheánach 

X √ X X X 1/5 

An Comhairleoir 
Michael Clark 

Comhalta 
Inmheánach 

X X X X √ 1/5 

Comhdhéanamh an Choiste Iniúchta agus Riosca agus tinreamh ag cruinnithe 
Meán Fómhair – Nollaig 2024 

Comhalta  
31 DF 
2024 

5 Noll 
2024 

Líon Iomlán na 
gCruinnithe Ar 

Freastalaíodh Orthu 

Pat Bracken 
(Cathaoirleach) 

Comhalta 
Seachtrach 

√ √ 2/2 

Derek Boate 
Comhalta 
Seachtrach 

√ √ 2/2 

An Comhairleoir 
Cathal Boland 

Comhalta 
Seachtrach 

√ √ 2/2 

Claire McGing 
Comhalta 
Inmheánach 

X X 0/2 

Wayne Carey 
Comhalta 
Inmheánach 

√ √ 2/2 

Eimear 
Carbone-Mangan 

Comhalta 
Inmheánach 

√ √ 2/2 

 

1.5 Bainistíocht Riosca 

Coinníonn an Bord maoirseacht ghníomhach ar bhainistíocht riosca, agus deimhníonn 

sé go bhfuil measúnú déanta aige ar na príomhrioscaí, na bearta maolaithe gaolmhara 

agus go bhfuil athbhreithniú déanta aige ar éifeachtacht na mbeart sin i rith 2024. 

Bainistíonn an Bord riosca don eagraíocht trí chlár bainistíochta riosca struchtúrtha. 

Tugann an Coiste Iniúchta agus Riosca cúnamh don Bhord ina fheidhm bainistíochta 

riosca. Braitheann an Bord freisin ar an Aonad Iniúchta Inmheánaigh (AII) agus ar 

a thuarascálacha, ar iniúchadh bliantúil an ARC&C agus ar aon iniúchadh seachtrach 

ar nós iniúchadh CSE agus/nó Iniúchtaí na gCoimisinéirí Ioncaim. Ina theannta sin, 

déantar athbhreithniú ar Rialuithe Inmheánacha ar bhonn bliantúil. 

 

Is mír sheasta í Bainistíocht Riosca ag gach cruinniú Boird, agus áirítear na nithe seo 

a leanas le breithniú: 

• Tuarascálacha riosca ó Fhoireann Shinsearach Ceannaireachta (SLT) 

• Tuarascálacha an Choiste Iniúchóireachta agus Riosca 

• Athruithe ar rátálacha riosca 

• Clár Iniúchóireachta 

Cuimsíodh sonraí maidir leis na príomhrioscaí agus na bearta maolaithe nó straitéisí 

bainistíochta riosca gaolmhara sa Ráiteas um Rialú Inmheánach (SIC), mar chuid de 

na ráitis airgeadais iniúchta a fhoilseofar laistigh de mhí tar éis iad a fháil ón Oifig 

an Ard-Reachtaire Cuntas agus Ciste, agus mar aguisín le Tuarascáil Chuimsitheach 

an Chathaoirligh. 

 

1.6 Córais Rialaithe Inmheánaigh 

Tá deimnithe ag an mBord go ndearnadh athbhreithniú ar éifeachtacht an chórais 

rialaithe inmheánaigh agus go bhfuil an Ráiteas um Rialú Inmheánach (atá faoi réir athrú 

go dtí go gcríochnaítear an t-iniúchadh seachtrach) san áireamh sna Ráitis Airgeadais 

Bhliantúla (AFS) don bhliain dar chríoch an 31 Nollaig 2024. Foilseofar na Ráitis 

Airgeadais Bhliantúla laistigh de mhí amháin tar éis iad a fháil ó Oifig an Ard-Reachtaire 

Cuntas agus Ciste agus mar aguisín le Tuarascáil Chuimsitheach an Chathaoirligh 

a cuireadh faoi bhráid an Aire. 

 

1.7 Polasaí agus Nósanna Imeachta Soláthair 

Tá deimhnithe ag an mBord go gcloíonn an eagraíocht leis na gnéithe ábhartha den 

Chód Caiteachais Phoiblí, agus tá dearbhaithe aige gur cloíodh leis an bpolasaí agus 

nósanna imeachta soláthair ábhartha agus le forbairt agus cur i bhfeidhm an Phlean 

Soláthair Chorparáidigh. 

 

1.8 Cánachas 

Deimhníonn an Bord gur chomhlíon an BOO a chuid oibleagáidí faoin dlí cánach. 

 

1.9 Ráitis Airgeadais 

Tá na Ráitis Airgeadais Bhliantúla don bhliain dar chríoch an 31 Nollaig 2024 faoi réir 

iniúchadh ag Oifig an Ard-Reachtaire Cuntas agus Ciste (C&AG) tráth foilsithe 

Thuarascáil Bhliantúil 2024. Foilseoidh an BOO na ráitis airgeadais iniúchta a luaithe 

is indéanta tar éis don ARC&C iad a shíniú. 

Tá sonraí airgeadais maidir leis na nithe seo a leanas san áireamh sna Ráitis 

Airgeadais Bhliantúla: 

• Sonraí táillí neamhthuarastail a íocadh le comhaltaí Boird, anailísithe de réir 

catagóir táillí 

• Sonraí comhiomlána ar chúiteamh do bhainistíocht shinsearach anailísithe de 

réir na gcatagóirí seo a leanas lena n-áirítear cúiteamh bainistíocht san iomlán; 

o Tuarastail agus sochair fostaithe ghearrthéarmacha 

o Sochair iarfhostaíochta 

o Sochair foirceanta 

• Cúiteamh bainistíochta eochairphearsanra, más infheidhme. 

• Sonraí ar an líon fostaithe ar thit a sochair fostaí iomlána (gan costas pinsin 

fostóra san áireamh) don tréimhse thuairiscithe idir €0 agus €59,999 agus 

laistigh de gach banda pá de €10,000 agus €60,000 os a chionn agus figiúr 

foriomlán do ranníocaíochtaí pinsin fostóra iomlána. 

 

 

Sínithe ag: ________________________________  Dáta: ___________________________ 

 

An Comhairleoir Mick Duff, Cathaoirleach, BOOÁCDL 

 

 

 

 

 

 

 

 

 

 

 



Bord Oideachais agus Oiliúna Átha Cliath agus Dhún Laoghaire  Tuarascáil Bhliantúil 2024 

 18 

Cuid 2 – An Eagraíocht 

2.1 Tacaíocht & Forbairt Eagraíochta (OSD) 
 

 

Tugann an fhoireann Tacaíochta agus Forbartha Eagraíochta (OSD) seirbhísí 

neamhfhoghlama atá riachtanach chun tacú le hoideachasóirí agus le hoiliúnóirí, ionas 

gur féidir leo díriú ar sheachadadh seirbhísí foghlama díreacha den chaighdeán is airde 

d’fhoghlaimeoirí. Soláthraíonn an fhoireann OSD na seirbhísí sin ar fud na heagraíochta 

trí chúig phríomhréimse feidhme atá comhdhéanta d’ocht n-aonad feidhme san iomlán, 

a bhfuil sainchúram leathan acu ar fad, agus atá riachtanach chun comhlíonadh agus cur 

i bhfeidhm an chóid cleachtais a chinntiú do rialachas na BOOnna. Ina theannta sin, 

cinntíonn an fhoireann OSD go gcomhlíonann BOOÁCDL na ceanglais reachtúla go léir 

faoin raon fairsing reachtaíochta a mbíonn tionchar acu ar na BOOnna. 

 

Soláthraíonn an fhoireann OSD tacaíocht riaracháin do níos mó ná 5,000 ball foirne 

i scoileanna, coláistí, ionaid agus seirbhísí ar fud shuíomhanna uile BOOÁCDL. Is 

bunsprioc inghnóthaithe don fhoireann sin na struchtúir agus na córais chuí a fhorbairt, 

a bhainistiú agus a fheabhsú go leanúnach chun seirbhísí den chaighdeán is airde 

a bhaint amach ar fud na heagraíochta fad is a dhéanann siad a ndícheall i gcónaí lena 

chinntiú go bhfuil na hacmhainní daonna, airgeadais agus bonneagair iomchuí atá 

riachtanach chun Straitéis BOOÁCDL 2022 – 2026 a sheachadadh i bhfeidhm. 

Seirbhísí 
Corparáideacha 

Roinn TFC Seirbhísí agus 
Caidreamh AD 

Oibríochtaí agus 
Bainistíocht AD 

Bainistíocht 
Réadmhaoine 

agus Foirgneamh 

Foirgnimh agus 
Tionscadail 

Chaipitil 

Íocaíochtaí 

Cisteán 
agus Soláthar 

STIÚRTHÓIR 
TACAÍOCHTA 

AGUS FORBARTHA 
EAGRAÍOCHTA 

Foireann 
Fheidhmiúil 

AD TF Foirgnimh Seirbhísí 
Corparáideacha 

Airgeadas 

 

Pleanáil Acmhainní 
agus Leithdháileadh 

agus Úsáid Múinteoirí 

Suiteáil agus bainistiú 
Bonneagair TF  

Móroibreacha agus 
mionoibreacha Caipitil 

agus deisiúchán  

Rialachas 
Corparáideach  

Bainistíocht Airgeadais, 
Buiséadú agus Tuairisciú 

Earcaíocht  Cibearshlándáil  Réadmhaoin faoi 
úinéireacht BOOÁCDL 
agus atá ar léas aige 
a chothabháil agus 

a bhainistiú 

Seirbhísí 
do Chustaiméirí 

An ráiteas airgeadais 
bliantúil agus an ráiteas 

um rialú inmheánach 
a ullmhú  

Grinnfhiosrúchán an 
Gharda Síochána 

Bainistiú ar chórais ar an 
láthair agus ar 

chórais néalbhunaithe  

Scéim 
Oibreacha Éigeandála  

Cosaint Sonraí / Saoráil 
Faisnéise 

Éilimh CSE a bhainistiú 

Riarachán Párolla 
agus Pinsin  

Bainistíocht ar sholáthar 
agus seachfhoinsiú TFC  

Scéim 
Oibreacha Samhraidh  

Acht na 
dTeangacha Oifigiúla 

Comhordú ar iniúchtaí AE, 
AR&CC agus AII 

Bainistíocht 
Asláithreachta agus 

Riarachán 
Saoire Reachtúla 

Athshlánú ó Thubaiste  Cóiríocht shealadach 
a sholáthar 

Cumarsáid, Meáin 
Chumarsáide & Brandáil  

Earraí agus Seirbhísí 
a Sholáthar 

Caidreamh Foirne Deasc Chabhrach TF Foirgnimh nua a chur 
ar fáil 

Sláinte & Sábháilteacht Creidiúnaithe agus 
Íocaíochtaí Deontais, 

Párollaí Foghlaimeoirí agus 
Printíseach agus Taisteal 

agus Cothú  
Oiliúint & Forbairt Foirne  Intleacht Shaorga (AI) Síntí foirgnimh 

a chur i bhfeidhm  

Árachas & Riosca  Teagmháil a dhéanamh le 
BOOÉ, OSR agus SSO 

maidir le creataí náisiúnta 

2.2 Foirgnimh 

Tá dhá aonad ar leith i Roinn na bhFoirgneamh, an tAonad Foirgneamh & Maoine agus 

an tAonad Foirgneamh & Tionscadal Caipitil. Oibríonn na haonaid sin le chéile chun 

raon seirbhísí a sholáthar chun tacú lenár scoileanna agus lenár n-ionaid. 

 I rith 2024, chuir an tAonad Foirgneamh & Maoine raon leathan seirbhísí ar fáil, 

lena n-áirítear: 

• Tacú agus oibriú le foirne teicniúla inmheánacha agus seachtracha chun 

tionscadail chaipitil, oibreacha samhraidh & éigeandála, athchóirithe, cóiríocht 

mhodúlach agus oibreacha feistiúcháin a sheachadadh. 

• Riarachán iomlán a sholáthar do gach tionscadal foirgníochta agus 

réadmhaoine, ó chéim an choincheapa go dtí na híocaíochtaí deiridh & clabhsúr. 

• Soláthar seirbhísí riachtanacha foirgníochta, seirbhísí meicniúla & leictreacha, agus 

riachtanais chothabhála ghinearálta de réir na gceanglas reachtúil ábhartha go léir. 

• Gach ceist a bhainistiú a bhaineann le maoin agus talamh de réir threoirlínte na 

Roinne Oideachais agus an Rialtais. Obair ar bheartas réadmhaoine a fhorbairt 

do BOOÁCDL 

• Ag caibidlíocht ar léasanna agus ar cheadúnais maidir le tailte agus foirgnimh 

ábhartha go léir de chuid BOOÁCDL. 

• Obair le gníomhairí tráchtála agus le dlíodóirí chun áitribh nua ar léas a fháil. 

• Measúnú ar fheidhmíocht Tiarnaí Talún maidir le muirir sheirbhíse agus 

cothabháil foirgneamh. 

• Obair ar gach píosa talún de chuid BOOÁCDL a chlárú leis an Údarás 

Clárúcháin Maoine. 

• Comhaontuithe leibhéal seirbhíse (SLAnna) le comhphátrúin ionad spóirt agus 

scoileanna a chur ar fáil. 

• An mol foirgneamh a bhainistiú agus córais TF do bhainistíocht tionscadal 

laistigh den roinn a chur chun cinn. 

 

I measc na seirbhísí a chuir an tAonad Foirgneamh & Tionscadal Caipitil ar fáil in 2024 bhí: 

• Seachadadh cóiríochta breise a bhí riachtanach do scoileanna le haghaidh 

iontráil daltaí Mheán Fómhair 24 ag: 

- Coláiste Pobail an Ghrífín 

- Coláiste Pobail Fóla 

- Coláiste Pobail na Sceirí 

- Coláiste Pobail Ériu 

- Pobalscoil Náisiúnta Thamhlachta 

- Pobalscoil Náisiúnta an Mhóinéir Leathain 

• Dul chun cinn agus seachadadh foirgneamh nua caipitil scoile ar mhórscála 

agus síntí a bhainistiú trí gach céim den chlár oibreacha caipitil ag: 

- Coláiste Pobail Leamhcáin 

- Coláiste Pobail Fóla 

- Gaelcholáiste Reachrann 

- Coláiste Pobail Bhaile Brigín 

- Coláiste Pobail Pháirc Bhaile Choilín 

- Coláiste Pobail an Ghrífín 

- Coláiste Chilliain 

- Pobalscoil Náisiúnta an Mhóinéir Leathain 

- Pobalscoil Speisialta Dhanu 

- PSN Ghleann na hAbhann 

- Coláiste Pobail na Gráinsí 

- Coláiste Pobail Chaisleán Cnucha 

- Coláiste Pobail Naomh Fionnán 

• Obair ar gach obair ionaid Breisoideachais agus Oiliúna (BOO) a chur chun cinn 

agus a sheachadadh, lena n-áirítear: 

- Críochnú ceithre cheardlann nua printíseachta leictreachais ag Ionad 

Oiliúna Bhaile Uí Lachnáin. 

- Críochnú Chéim an Deartha 1 don tionscadal nua SIUF ag SOA 

Chluain Dolcáin. 

- Críochnú Chéim an Deartha 1 d’Oibreacha Sláinte agus 

Sábháilteachta ar Ionad Oiliúna Thamhlachta. 

- Críochnú seomraí nua gruagaireachta ag Coláiste Breisoideachais 

an Naigín. 

- Córais rialaithe rochtana ag Ionad Oiliúna Bhaile Dúill agus Plás Shoird. 

Iarratais mhionsonraithe a tháirgeadh do thionscadail mhóra agus miontionscadail 

chaipitil, maoirsiú a dhéanamh ar iarratais agus iarratais ar mhaoiniú a chur chun cinn 

sna hearnálacha scoile agus breisoideachais araon. 
 

Le linn thréimhse an tsamhraidh, d’éirigh le BOOÁCDL oibreacha feabhsúcháin 

tábhachtacha a chur i gcrích i gColáiste Pobail Ráth Dara agus i gColáiste Pobail 

Naomh Caoimhín tríd an Scéim Oibreacha Samhraidh. Díríodh sna tionscadail sin ar 

fheabhsú na timpeallachta foghlama agus ar chinntiú go raibh uasghráduithe 

riachtanacha curtha i gcrích go héifeachtach, rud a chuir ar chumas an dá scoil tairbhe 

a bhaint as áiseanna feabhsaithe roimh thús na bliana acadúla nua. 
 

In 2024, rinne BOOÁCDL dul chun cinn suntasach maidir lena chlár réadmhaoine agus 

inbhuanaitheachta. Cuireadh i bhfeidhm creat cothabhála innealtóireachta meicniúla 

ar scála mór chun tacú le gach scoil agus ionad, arna chinntiú gur féidir 

saincheisteanna a réiteach go tráthúil agus go héifeachtach. Ag an am céanna, 

chomhoibríomar le hionaid chun córais nua-aimseartha slándála a uasghrádú agus 

a shuiteáil, rud a d’fheabhsaigh sábháilteacht ar fud an eastáit iomláin. Ba mhór an 

chéim é foilsiú na Straitéise Eastáit don Bhreisoideachas agus Oiliúint (BOO) ina bhfuil 

fís shoiléir leagtha amach maidir le forbairt na maoine go léir atá faoi úinéireacht 

BOOÁCDL nó ar léas aige. D’fhoilsíomar freisin ár dTreochlár um Ghníomhú ar son na 

hAeráide atá ailínithe go hiomlán le ceanglais Údarás Fuinnimh Inmharthana na 

hÉireann (SEAI) agus le riachtanais rialtais, rud a léiríonn céim ríthábhachtach chun 

inbhuanaitheacht a lárnú inár n-oibríochtaí. Chuir BOOÁCDL ionchur teicniúil agus 

straitéiseach mionsonraithe ar fáil do thionscadal náisiúnta Choláiste na Todhchaí, 

agus d’oibríomar go dlúth le SOLAS agus le gníomhairí eastáit chun suíomh nua a fháil 

i Sord, rud a thacóidh le seachadadh an tionscnaimh claochlaithe sin. 
 

Inbhuanaitheacht 

Gan dabht, tá an t-athrú aeráide ar cheann de na dúshláin is mó atá roimh an nglúin seo. 

Beidh ról ceannaireachta ag an earnáil phoiblí maidir le gníomhú forleathan ar son na 

haeráide a chur chun cinn ar fud a cuid foirgneamh, iompair, dramhaíola agus úsáide 

fuinnimh, chomh maith leis an tsochaí i gcoitinne. Áireofar leis sin astaíochtaí a laghdú 

51% faoi 2030 agus an feabhsú ar éifeachtúlacht fuinnimh san earnáil phoiblí a mhéadú 

ón sprioc 33% in 2020 go 50% faoi 2030, chomh maith le litearthacht aeráide a mhéadú 

san earnáil phoiblí, soláthar poiblí glas a chur chun feidhme agus iarfheistiú foirgneamh 

earnála poiblí (Treochlár Teicniúil um Ghníomhú ar son na hAeráide san Earnáil Scoile 

2023 go 2030). An tAistriú go Neodracht a Dhéanamh inár Scoileanna 2023). 

Tá achoimre tugtha i dTreochlár BOOÁCDL um Ghníomhú ar son na hAeráide ar na 

pleananna chun éifeachtúlacht fuinnimh a mhéadú, astaíochtaí GCT a laghdú agus réitigh 

inbhuanaithe a chur i bhfeidhm chun dul i ngleic le hathrú aeráide ar fud na heagraíochta. 

Tá BOOÁCDL tiomanta don fhoireann agus d’fhoghlaimeoirí a oiliúint maidir lenár 

bhfreagrachtaí um ghníomhú aeráide agus ceannaireacht agus treoir a sholáthar ar conas 

spriocanna riachtanacha 2030 agus 2050 a bhaint amach. Trí leanúint leis an Treochlár 

seo, táthar ag súil go mbeidh BOOÁCDL in ann na spriocanna sin a bhaint amach. 
 

Is é an dara heagrán den Treochlár BOOÁCDL um Ghníomhú ar son na hAeráide an leagan 

nuashonraithe ó 2024, agus leanfar de nuashonrú bliantúil a dhéanamh air de réir bheartais 

agus spriocanna an Rialtais. Tá sé mar aidhm aige an dul chun cinn go dtí seo a léiriú, 

bearnaí sna spriocanna a aithint agus monatóireacht a dhéanamh ar dhul chun cinn. 
 

Chomh maith le forbhreathnú a sholáthar ar spriocanna gníomhaithe ar son na 

haeráide BOOÁCDL, tá struchtúir rialachais agus bealaí oibre BOOÁCDL leagtha 

amach sa doiciméad sin, chomh maith leis na bearta a rinneadh go dtí seo agus na 

bearnaí maidir leis na spriocanna a bhaint amach, agus tá plean curtha i láthair ann 

chun na spriocanna riachtanacha aeráide a chur i gcrích. I leaganacha den doiciméad 

seo amach anseo, déanfar monatóireacht agus tuairisciú ar dhul chun cinn i dtreo na 

spriocanna sin a bhaint amach. Tá BOOÁCDL, le tacaíocht ón bhFoireann Ghlas agus 

ón gCeann nua ar Inbhuanaitheacht Eastáit, agus le tacaíocht bhreise ón Oifigeach 

Inbhuanaitheachta, tiomanta do dhícharbónú a mhéadú, astaíochtaí Gás Ceaptha 

Teasa (GCT) a laghdú agus réitigh inbhuanaithe a chur i bhfeidhm chun dul i ngleic 

leis an athrú aeráide ar fud na heagraíochta. 
 

Sa cheathrú ráithe de 2024, thionscain BOOÁCDL céim shuntasach dár n-iarrachtaí 

inbhuanaitheachta trí bhunlíne tomhaltais fuinnimh na heagraíochta a dheimhniú. Bhí 

rolladh amach ar chórais méadraithe fuinnimh ardleibhéil, tacaithe le huirlisí láidre 

anailíse sonraí, chun léargas cruinn fíor-ama a chur ar fáil mar chuid de sin. Is céim 

bhunúsach í an obair sin inár dturas i dtreo éifeachtúlacht fuinnimh níos fearr agus 

laghdú astaíochtaí, agus táimid tiomanta don tionscadal a chur i gcrích in 2025. 
 

Sa cheathrú ráithe de 2024, chuir BOOÁCDL tús le tionscnamh mór ar fud na 

heagraíochta chun Córas Bainistíochta Cáilíochta cuimsitheach a fhorbairt agus 

a chur i bhfeidhm, dírithe ar dheimhniú ISO 50001 a bhaint amach faoi R4 2026. Is 

gealltanas suntasach é an tionscadal straitéiseach sin chun cleachtais bainistíochta 

fuinnimh struchtúrtha agus intomhaiste a chomhtháthú ar fud na n-oibríochtaí ar fad, 

agus beidh ról lárnach aige i dtiomáint inbhuanaitheachta agus feabhsaithe 

feidhmíochta fhadtéarmaigh. 

In 2024, i gcomhar leis an bhfoireann Breisoideachais agus Oiliúna (BOO), d’fhorbair 

BOOÁCDL Clár Oiliúna Inbhuanaitheachta cuimsitheach agus straitéiseach. Is tionscnamh 

suaitheanta é sin atá le seoladh don fhoireann in 2025, a bheidh ríthábhachtach chun cultúr 

na hinbhuanaitheachta a chur chun cinn ar fud na heagraíochta, agus soláthrófar an t-eolas 

agus na huirlisí don fhoireann a theastaíonn chun tacú go gníomhach le spriocanna níos 

leithne inbhuanaitheachta BOOÁCDL agus iad a chur chun cinn. 
 

Is é an meastachán sealadach ar na hastaíochtaí iomlána CO₂ do 2024 ná 5,474,325 

kgCO₂. Tá an figiúr sin bunaithe ar mheasúnuithe tosaigh, agus déanfar é a chríochnú 

tar éis sonraí Monatóireachta agus Tuairiscithe (M&R) a chur isteach agus a fhíorú, 

rud atáthar ag súil leis a bheith críochnaithe faoi R2 2025. Tá BOOÁCDL ag 

comhlíonadh na gceanglas go léir de réir Chiorclán 01/2020 maidir le taisteal gnó. 
 

2.3 Seirbhísí Corparáideacha 

Lean Roinn na Seirbhísí Corparáideacha de bheith ag tacú leis an eagraíocht lena 

chinntiú go gcomhlíontar roinnt riachtanais rialála agus reachtaíochta, agus tacaíonn 

sí le seachadadh seirbhísí sna réimsí seo a leanas: 

• Seirbhísí do Chustaiméirí 

• Cosaint Sonraí/RGCS 

• Saoráil Faisnéise 

• Cúnamh Deontais do Ghrúpaí 

• Sláinte & Sábháilteacht 

• Árachas & Riosca 

• Dlíthiúil 

• Na Meáin & Brandáil & Cumarsáid. 

• Acht na dTeangacha Oifigiúla 

• Bainistíocht Beartais 

• Oiliúint 

• Comhionannas, Éagsúlacht agus Cuimsiú 

Seirbhísí do Chustaiméirí 

Cuireadh oiliúint i Seirbhís do Chustaiméirí ar fáil don fhoireann bainistíochta agus don 

fhoireann riaracháin tosaigh ar fud na heagraíochta chun a chinntiú go bhfanann 

caighdeán na seirbhíse ard agus go bhfeabhsaítear scileanna réitigh coinbhleachta, 

rud a laghdaíonn dul chun cinn gearán. Cuireadh tús le forbairt plean gníomhaíochta 

seirbhíse do chustaiméirí, cairte agus próiseas meastóireachta seirbhíse do 

chustaiméirí a chríochnófar agus a chuirfear i bhfeidhm in 2025. 

 

RGCS / Cosaint Sonraí 

Lean Roinn na Seirbhísí Corparáideacha de mhaoirsiú agus de bhainistiú a dhéanamh 

ar chomhlíonadh RGCS ar fud BOOÁCDL, lena n-áirítear measúnuithe tionchair 

príobháideachais sonraí, rialtú comhaontuithe próiseála sonraí, soláthar ceart 

rochtana lena n-áirítear próiseáil iarratais daoine ar a sonraí, agus soláthar ceart 

rochtana eile faoi RGCS. Lean an obair sa réimse bainistíochta riosca RGCS. 

 

Acht um Shaoráil Faisnéise (FOI) 

Cuirtear rochtain phoiblí ar fhaisnéis atá á coinneáil ag BOOÁCDL ar fáil leis an Acht 

um Shaoráil Faisnéise (FOI), rud a chuireann trédhearcacht agus cuntasacht chun 

cinn. Déantar na cearta sin a chur ar fáil agus a éascú tríd an Roinn Seirbhísí 

Corparáideacha do gach seirbhís de chuid BOOÁCDL, rud a chinntíonn cur chuige 

comhsheasmhach agus éifeachtach maidir le hiarratais SF. 

 

Árachas / Sláinte agus Sábháilteacht 

Rinneadh athbhreithniú chun a chinntiú go raibh sócmhainní, leasanna, foireann, scoláirí 

agus úsáideoirí seirbhíse BOOÁCDL cosanta tríd an athbhreithniú leanúnach ar phunann 

árachais na heagraíochta. Ina theannta sin, tugadh tacaíocht do scoileanna, ionaid agus 

seirbhísí i réimsí bainistíochta riosca agus sláinte agus sábháilteachta, d’fhonn cur chuige 

réamhghníomhach a chur chun cinn i mbainistíocht riosca na heagraíochta. 

 

Oiliúint 

Leathnaíodh úsáid an Chórais Faisnéise Bainistíochta Comhlíonta chun 8 modúl 

oiliúna a sheachadadh don fhoireann ar fad i réimse na hoiliúna RGCS/Cosanta Sonraí 

agus Cibearshlándála, rud a mhéadaigh feasacht agus leibhéil chomhlíonta ar fud 

na heagraíochta. 

Forbraíodh modúl oiliúna Comhionannais chun cabhrú le feasacht ar reachtaíocht 

chomhionannais a mhéadú agus í a chur chun cinn agus chun cloí léi ar fud na 

heagraíochta. Cuirtear an oiliúint sin ar fáil do gach ball foirne tríd an gCóras Faisnéise 

Bainistíochta Comhlíonta. 

 

Úsáidtear an córas bainistíochta comhlíonta chun a chinntiú go ndéantar oiliúint na 

foirne a mhonatóiriú agus a chríochnú. Cuirtear oiliúint ar fáil anois ag céim 

ionduchtaithe na foirne, rud a fheabhsaíonn an próiseas ionduchtaithe. 

 

Forbraíodh clár oiliúna inbhuanaitheachta BOOÁCDL in 2024 i gcomhar leis an 

bhfoireann BOO, agus seolfar chuig an bhfoireann é in 2025 mar thaca lena 

chlár inbhuanaitheachta. 

 

Inrochtaineacht 

Nuashonraíodh suíomh gréasáin BOOÁCDL tuilleadh chun a chinntiú go 

gcomhlíonann sé riachtanais athraitheacha chustaiméirí BOOÁCDL, agus fócas 

leanúnach ar réimse na hinrochtaineachta, rud a chinntíonn go bhfuil sé inrochtanach 

do dhaoine faoi mhíchumas de réir cheanglais Threoir maidir le hInrochtaineacht 

Suíomhanna Gréasáin an AE. 

 

Acht na dTeangacha Oifigiúla 

Lean Roinn na Seirbhísí Corparáideacha de thacú leis an eagraíocht chun 

comhlíonadh Acht na dTeangacha Oifigiúla (Leasú) 2021 a chinntiú i ndáil le seirbhísí 

a chuirtear ar fáil trí Ghaeilge. Cuimsíodh feasacht a mhúscailt ar fud na heagraíochta 

maidir le hAcht na dTeangacha Oifigiúla, 2003 agus Leasuithe 2021, agus maidir leis 

na riachtanais éigeantacha nua a eascraíonn astu sin. Bunaíodh próiseas chun 

monatóireacht agus tuairisciú ar fhógraíocht i nGaeilge a éascú chuig an gCoimisinéir 

Teanga de réir riachtanais na reachtaíochta leasaithe. Rinneadh obair chomh maith ar 

sheiceálacha comhlíonta i scoileanna agus ionaid maidir le comharthaíocht agus 

stáiseanóireacht chorparáideach d’fhonn comhlíonadh Acht na dTeangacha Oifigiúla 

a chinntiú. Cuireadh seirbhísí aistriúcháin ar fáil sa Cheanncheathrú agus, nuair ba 

ghá, in áiteanna eile de chuid BOOÁCDL chun a chinntiú go bhfuil foilseacháin, 

polasaithe agus próisis earcaíochta ar fáil sa dá theanga oifigiúla. 

Toghcháin BOO – Ionadaithe Foirne ar Bhord BOO 

Sa tríú ráithe de 2024, threoraigh an Roinn Seirbhísí Corparáideacha toghcháin 

ionadaithe foirne chuig Bord BOO de réir fhorálacha an Achta um Boird Oideachais 

agus Oiliúna, 2013, rud lena gcinntíodh próiseas éifeachtach agus comhlíontach. 

Comhionannas, Éagsúlacht agus Cuimsiú 

De réir Alt 42(2) den Acht fá Choimisiún na hÉireann um Chearta an Duine agus 

Comhionannas, 2014, tá ar chomhlachtaí poiblí measúnú a dhéanamh ar dhul chun cinn 

maidir le cur chun cinn comhionannais agus cosaint ceart daonna, aghaidh a thabhairt 

air agus tuairisciú a dhéanamh air trína bpleananna straitéiseacha agus tuarascálacha 

bliantúla, ar bhealach atá inrochtanach don phobal. 

Ina theannta sin, de réir Alt 6.4(v) den Chód Cleachtais maidir le Rialachas Bord 

Oideachais agus Oiliúna (Ciorclán 0083/2024), ní mór do BOOnna cur síos a dhéanamh 

ina dtuarascálacha bliantúla ar a gcur chuige maidir le héagsúlacht agus cuimsiú a chur 

chun cinn, lena n-áirítear cothromaíocht inscne, sa chomhthéacs sonrach eagraíochtúil, 

chomh maith le dul chun cinn agus éachtaí sa réimse sin. 

Faoi 31 Nollaig, bhí 10 (48%) ball mná agus 11 (52%) bhall fir ar an mBord, gan 

aon fholúntais. 

Mar sin, comhlíonann an Bord sprioc an Rialtais maidir le hionadaíocht íosta 40% d’fhir 

agus 40% de mhná ar bhoird Stáit. 

Tá na bearta seo a leanas beartaithe chun cothromaíocht inscne ar an mBord seo 

a chothabháil agus a neartú: 

• Monatóireacht bhliantúil ar chomhdhéanamh inscne agus tuairisciú poiblí air. 

• Cruinnithe hibrideacha nó solúbtha a chur ar fáil chun freastal ar bhaill bhoird 

a bhfuil dualgais teaghlaigh acu 

• Timpeallacht chuimsitheach a chur chun cinn ina bhfuil meas ar ghuth gach duine. 

• Athbhreithnithe tréimhsiúla nó oiliúint a dhéanamh chun dea-chleachtais 

chuimsitheacha a threisiú agus claontacht neamhbheartaithe a mhaolú. 

Tá BOOÁCDL tiomanta go hiomlán do chur chun cinn comhionannais, do chosc ar 

idirdhealú agus do chosaint ceart daonna gach duine a bhaineann lenár seirbhísí. De 

réir Dhualgas na hEarnála Poiblí i leith Comhionannais agus Ceart Daonna, aithnímid 

ár ndualgas na prionsabail sin a lárnú inár n-oibríochtaí laethúla, i bpleanáil 

straitéiseach, agus i bpróisis chinnteoireachta. 

Le blianta beaga anuas, glacadh céimeanna tábhachtacha i dtreo chur i bhfeidhm an 

Dualgais, lena n-áirítear feasacht a ardú ar fud na heagraíochta, oiliúint a sholáthar, agus 

réimsí tosaíochta a aithint ina bhféadfadh fócas breise ar chomhionannas agus ar chearta 

daonna tionchar dearfach a imirt ar fhoghlaimeoirí, ar an bhfoireann agus ar phobail. 

Mar chuid dár dtiomantas leanúnach do thrédhearcacht agus do chomhionannas san 

ionad oibre, d’fhoilsigh BOOÁCDL a Tuarascáil ar an mBearna Phá idir na hInscní in 

2024 ina soláthraíodh léargais luachmhara ar ionadaíocht inscne ar fud na foirne agus 

lena dtreorófar tionscnaimh amach anseo i dtreo cothromaíocht agus cuimsiú inscne 

níos fearr a bhaint amach. 

Le linn 2024, cuireadh raon leathan clár oideachais agus oiliúna ar fáil ar fud na 

heagraíochta chun tacú le forbairt ghairmiúil leanúnach agus chun feasacht níos 

doimhne a chothú ar phríomhcheisteanna comhionannais, éagsúlachta agus 

cuimsithe. Bhí sé mar aidhm ag na tionscnaimh sin tuiscint agus cumas na foirne 

a neartú chun freagairt go héifeachtach do riachtanais ár bhfoghlaimeoirí agus ár 

gcomhghleacaithe éagsúla. Cuimsíodh oiliúint ar réimsí amhail Uathachas, NHEA, 

Disléicse, Tráma agus Néara-éagsúlacht, chomh maith le seisiúin ar Inrochtaineacht 

Dhigiteach agus ar phrionsabail an Dearaidh Uilíoch. Chomh maith leis sin, táimid ag 

obair chun feasacht agus tacaíochtaí a mhéadú do dhaoine ó chúlraí mionlaigh 

eithnigh, agus aitheantas á thabhairt againn do thábhacht an chuimsithe chultúrtha 

agus na cothroime i ngach gné dár seirbhísí. 

Táimid ag feidhmiú go gníomhach chun cultúr níos cuimsithí a chothú trí na 

tionscnaimh sin agus ag iarraidh freisin feabhas a chur ar bhailiú sonraí agus ar 

phróisis chomhairliúcháin. 

Is é ár dtiomantas leanúnach é ná a chinntiú go bhfanfaidh comhionannas agus cearta 

daonna i gcroílár an mhodha ina seachadtar seirbhísí oideachais agus oiliúna ar 

ardchaighdeán ag BOOÁCDL. 

 

2.4 Acmhainní Daonna 

Comhcheanglaíonn an Roinn Acmhainní Daonna Seirbhísí agus Oibríochtaí AD 

a bhíonn ag obair i gcomhar lena chéile chun tacú le straitéis agus feidhm Acmhainní 

Daonna BOOÁCDL. 

 

Tacaíonn an Roinn Acmhainní Daonna le foireann BOOÁCDL sna réimsí seo a leanas: 

• Pleanáil agus Leithdháileadh Lucht Oibre 

• Earcaíocht agus Roghnú 

• Téarmaí Conartha agus Coinníollacha Fostaíochta, lena n-áirítear 

Sochair d’Fhostaithe 

• Córais Faisnéise Bainistíochta AD - AD Core, Tairseach Core, Pinsean Core, 

Foirmeacha Éilimh do Mhúinteoirí Páirtaimseartha (PTTCF) agus folúntais BOO 

• Riarachán Pá 

• Bainistíocht ar Thinreamh 

• Leas Fostaithe 

• Grinnfhiosrúchán an Gharda Síochána 

• Seirbhísí Pinsin 

• Oiliúint agus Forbairt Foirne 

• Caidreamh Fostaithe 

• AD/Pá/Rialachas Pinsin agus Comhlíonadh Rialála. 

 

Foireann agus Párolla 

 

In 2024, chuir an Roinn Acmhainní Daonna de chuid BOOÁCDL tionscnamh 

earcaíochta mórscála i gcrích, agus earcaíodh agus glacadh isteach go rathúil breis 

agus 1,600 ball foirne nua ar fud na heagraíochta. Ag an am céanna, chríochnaigh 

an fhoireann grinnfhiosrúchán an Gharda Síochána do 2,068 ball foirne, rud a léiríonn 

ár dtiomantas leanúnach do chosaint leanaí agus do chaighdeáin chosanta ag gach 

leibhéal den tseirbhís. 

 

2.5 Roinn Airgeadais 

Tá dhá rannóg sa Roinn Acmhainní Airgeadais, an Rannóg Íocaíochta agus an Rannóg 

Bainistíochta & Soláthair Cisteáin. Lean an Rannóg Íocaíochta ar aghaidh ag tacú le 

gach scoil agus ionad i rith na bliana sna réimsí seo a leanas: 

• Creidiúnaithe 

• Párollaí Foghlaimeoirí & Printíseach 

• Taisteal agus Cothabháil 

• Ceannach do Lárionaid Oiliúna 

Bliain Líon Fostaithe Costas Párolla 

2022 4487 €178,280,386 

2023 4645 €187,863,652 

2024 5003 

Faoi réir iniúchadh. Beidh sé 

ar fail le breathnú air ar 

ár suíomh gréasáin 

Íocaíochtaí Creidiúnaithe 

Cur Síos Luach 2022 Luach 2023 Luach 2024 

Líon na nIdirbheart 39,610 36,621 34,525 

Luach Iomlán an 

Chaiteachais 

Neamhphá 

€85,978,986 €90,933,595 

Faoi réir iniúchadh. 

Beidh sé ar fáil le 

breathnú air ar ár 

suíomh gréasáin. 

 

Íocaíochtaí Foghlaimeora (Ionad Oiliúna) 

* Íoctar printísigh ar bhonn coicíse. 

** CPCC agus SDOG/Ógtheagmháil 

 

Lean an Rannóg Bainistíochta & Soláthair Cisteáin le tacú le scoileanna agus ionaid 

maidir leis na nithe seo a leanas: 

• Baincéireacht 

• Buiséadú 

• Tuairisciú airgeadais 

• Soláthar 

 

Chuir Bainistíocht Cisteáin na nithe seo a leanas ar fáil freisin: 

• Tuairisciú airgeadais, 

• Éilimh CSE a bhainistiú, 

• Iniúchtaí AE, ARC&C, agus AII a chomhordú. 

• An ráiteas airgeadais bliantúil a ullmhú. 

• Lean an rannóg soláthair le tacaíocht a thabhairt do scoileanna agus d’ionaid 

ar sholáthar earraí agus seirbhísí le húsáid laistigh de BOOÁCDL. I measc na 

seirbhísí a sholáthraíonn an t-aonad seo tá: 

• Soláthar earraí agus seirbhísí de réir polasaithe agus nósanna imeachta. 

 
Líon na 

n-íocaíochtaí 2022 

Líon na 

n-íocaíochtaí 2023 

Líon na 

n-íocaíochtaí in 2024 

*Printísigh 7,881 8,468 11,136 

**Foghlaimeoirí 29,418 39,854 38,823 

IOMLÁN 37,299 48,322 49,959 

• Bainistíocht conartha. 

• Idirchaidreamh le BOOÉ, OSR agus SSO maidir le creataí náisiúnta. 

• Oiliúint. 

 

Tá BOOÁCDL ag leanúint ar aghaidh ag obair i dtreo a fhreagrachtaí uile maidir le 

rialacháin soláthair a chomhlíonadh. 

Anailís Neamh-chomhlíonta 

Bliain Luach 

2021 € 2,846,967 (Gan CBL a bheith san áireamh) 

2022 € 3,193,585 (Gan CBL a bheith san áireamh) 

2023 € 2,071,924 (Gan CBL a bheith san áireamh) 

2024 
Faoi réir iniúchadh. Beidh sé ar fáil le 

breathnú air ar ár suíomh gréasáin 

 
 

2.6 Teicneolaíocht Faisnéise 

Lean an Roinn TFC de bheith ag obair i ndlúthchomhar le geallsealbhóirí inmheánacha 

agus seachtracha, lena n-áirítear Ranna eile de chuid an OSD, chun raon cuimsitheach 

seirbhísí agus tacaíochtaí TFC a sholáthar ar fud na heagraíochta. Thacaigh na 

seirbhísí sin le hoibríochtaí laethúla foirne agus foghlaimeoirí i Scoileanna, Coláistí, 

Ionaid agus Seirbhísí BOO i mbreis agus 90 suíomh. 

Príomhghníomhaíochtaí in 2024: 

• Tacaíocht TFC a sholáthar do bhreis agus 101,000 gléas a úsáideann thart ar 

78,000 úsáideoir ar fud na heagraíochta. 

• Suiteáil, bainistíocht agus cothabháil bonneagair agus córas TFC, lena 

gcinntítear timpeallachtaí digiteacha slána, iontaofa agus ardfheidhmíochta. 

• Cur i bhfeidhm córas nua Deisce Cabhrach a fheabhsaíonn bainistíocht, rianú 

agus tuairisciú ar iarratais tacaíochta. Soláthraíonn an córas ardán inscálaithe 

freisin le haghaidh tacaíocht breise fhéideartha do rannóga eile san eagraíocht 

amach anseo. 

• Soláthar tacaíochta ríomhaireachta laethúil freagrúil, agus an Deasc Chabhrach 

TFC ag próiseáil 8,288 ticéad tacaíochta i gcaitheamh na bliana, rud a léiríonn 

ról lárnach na rannóige i gcothabháil oibríochtaí TFC gan bhriseadh. 

• Soláthraíodh 153TB de stóras sonraí i rith 2024. 

• Leanadh le tacaíocht don fhoghlaim chumaisc agus don chianobair, lena 

n-áirítear cur ar fáil 2200 gléas soghluaiste & ríomhaire pearsanta agus cur 

lenár 1900 pointe rochtana gan sreang agus 782 néalphrintéir. 

• Lean seirbhísí TFC de bheith mar bhunchloch do theagasc, foghlaim, riarachán 

agus rialachas ar fud scoileanna, coláistí, ionad agus seirbhísí BOO de 

chuid BOOÁCDL. 

 

D’fhan seachadadh réiteach TFC ailínithe leis an tionscnamh Nasc Digiteach, 

Connecting People to Improve Learning for All. In 2024, cuireadh béim athnuaite ar 

iarrachtaí claochlaithe dhigitigh a bhí dírithe ar theicneolaíocht a chomhtháthú níos 

doimhne i bhfeidhmeanna riaracháin, chun rialachas a fheabhsú, éifeachtúlacht a ardú 

agus costais a laghdú. 

 

Mar chuid den obair sin, cuireadh tús le trí thionscadal nua Nasc Digiteach 

i meánscoileanna lena soláthraítear acmhainní ETIM, gléasanna, forbairt ghairmiúil, 

tacaíocht theicniúil agus oiliúint ar fad curtha ar fáil trí chórais shlána a sheasfaidh an 

aimsir atá beartaithe chun nuálaíocht a spreagadh i dtimpeallacht dhigiteach chosanta. 

 

Cibearshlándáil 

In 2024, chuir an Roinn TFC béim láidir ar chibearshlándáil chun sonraí, 

príobháideachas agus folláine foirne agus foghlaimeoirí a chosaint, de réir tosaíochtaí 

Scoileanna, Coláistí, Ionaid, 
Seirbhísí BOO Digiteacha: 

• Sábháilteacht Dhigiteach 
• Acmhainniú Digiteach 
• Bainistíocht Dhigiteach Foirne Digiteacha 

• Foireann 
Dhigiteach Áitiúil 

• Múinteoirí 
Digiteacha 

• Foghlaimeoirí 
Digiteacha 

Rannóg TFC BOOÁCDL 
• Príomhinnealtóirí 
• Comhpháirtithe 

Seachfhoinsithe a Bhainistiú 
• Bainistíocht & 

Tacaíocht Bhonneagair 

náisiúnta maidir le hathléimneacht dhigiteach. De réir mar a éiríonn bagairtí digiteacha 

níos casta, tá sé riachtanach ár seasamh slándála a neartú chun timpeallacht oibre 

agus foghlama shlán a chinntiú ar fud na heagraíochta. Rinneadh dul chun cinn maidir 

le cur i bhfeidhm an Chaighdeáin Bonnlíne um Chibearshlándáil don Earnáil Phoiblí, 

rud lena gcinntíodh ailíniú le dea-chleachtas agus le riachtanais rialála. 

 

Ina theannta sin, cuireadh tús le bunú feidhme tiomnaithe um Chibearshlándáil laistigh 

den Roinn TFC, rud a neartaíonn ár gcumas chun córais agus sonraí ríthábhachtacha 

a chosaint ar fud gach réimse oibríochta. 

 

Soláthar TFC 

Lean an Roinn TFC de thacaíocht oibríochtúil riachtanach a sholáthar ar fud BOOÁCDL 

in 2024, agus phróiseáil sí níos mó ná 600 ordú TFC sa bhliain. Cuimsíonn sé sin an 

sreabhadh oibre iomlán soláthair, ó luachan go hordú, seachadadh agus sonrascadh, 

rud a chinntíonn seachadadh tráthúil agus éifeachtach ar acmhainní teicneolaíochta. 

 

Mar chuid d’iarrachtaí leanúnacha chun bonneagar cumarsáide a fheabhsú agus 

costais oibriúcháin a laghdú, soláthraíodh agus cuireadh i bhfeidhm ardán cumarsáide 

aontaithe bunaithe ar Microsoft Teams Phone. Tá an t-ardán sin beartaithe chun 

cumarsáid inmheánach a chuíchóiriú agus éifeachtúlacht eagraíochtúil a fheabhsú. 

 

I ndiaidh triail rathúil ar an tsamhail Device as a Service (DaaS I) in 2023, cuireadh an 

dara céim (DaaS II) i gcrích in 2024. Faoin gcreat leathnaithe sin, ghlac cúig scoil 

bhreise leis an tsamhail DaaS, rud a chuireann ar a gcumas gléasanna soghluaiste 

a fháil ar cíos trí sheirbhís lárnach, éifeachtach ó thaobh costais de a thacaíonn le 

foghlaim dhigiteach agus bainistíocht saolré gléasanna. 

 

 

cibearshlándáil 
BOOÁCDL 

Intleacht Shaorga (AI) 

In 2024, bhunaigh BOOÁCDL Grúpa Oibre Intleachta Saorga (AI) chun scrúdú a dhéanamh 

ar úsáid eiticiúil, éifeachtach agus fhreagrach IS i dteagasc, i bhfoghlaim agus 

i bhfeidhmeanna riaracháin. Léiríonn bunú an ghrúpa sin tús ár dturais straitéisigh chun 

tuiscint níos fearr a fháil ar acmhainneacht chlaochlaitheach IS laistigh den eagraíocht. 

Ag aithint na ndeiseanna agus na ndúshlán a bhaineann le húsáid IS, tá cúram ar an 

nGrúpa Oibre iniúchadh a dhéanamh ar conas is féidir na teicneolaíochtaí sin a ghiaráil 

chun tionchar dearfach agus luach breise a chruthú, agus ag an am céanna a bheith 

aireach ar cheisteanna mar phríobháideacht sonraí, cothroime agus rialachas eiticiúil. Is 

réimse atá ag forbairt go tapa é sin, agus tá BOOÁCDL tiomanta d’idirghníomhú le 

geallsealbhóirí ar fud na heagraíochta, ag cinntiú go mbeidh ár gcur chuige i leith IS 

cuimsitheach, trédhearcach agus ailínithe lenár croíluachanna agus lenár misean. 

 

2.7 Achoimre Airgeadais 

Tá BOO Átha Cliath agus Dhún Laoghaire maoinithe go príomha ag an Roinn 

Oideachais (RO) chun a bhunscoileanna agus a scoileanna dara leibhéal a sholáthar. 

Maoiníonn SOLAS agus an Roinn Breisoideachais agus Ardoideachais, Taighde, 

Nuálaíochta agus Eolaíochta (DFHERIS) cláir bhreisoideachais agus oiliúna. In 2024, 

chuir ranna agus gníomhaireachtaí eile Rialtais maoiniú ar fáil do thionscadail freisin, 

lena n-áirítear: 

• An Roinn Leanaí, Comhionannais, Míchumais, Lánpháirtíochta agus Óige. 

• An Roinn Coimirce Sóisialaí. 

• An Roinn Sláinte. 

• Coimisiún na Scrúduithe Stáit. 

• Seirbhísí Forbartha Gairmiúla do Mhúinteoirí. 

• Pobal 

• Tusla 

• Comhairle Contae Fhine Gall 

• Comhairle Contae Bhaile Átha Cliath Theas 

 

Tá Ráiteas Airgeadais Bliantúil na bliana dar chríoch an 31ú Nollaig 2024 faoi réir 

iniúchadh ag Oifig an Ard-Reachtaire Cuntas agus Ciste (C&AG) tráth foilsithe Thuarascáil 

Bhliantúil 2024. Foilseoidh BOOÁCDL na ráitis airgeadais iniúchta chomh luath agus is 

indéanta tar éis iad a bheith sínithe ag an Ard-Reachtaire Cuntas agus Ciste. 

 

Cuid 3 – Scoileanna, Óige agus BOO 

3.1 Bunscoileanna – Pobalscoileanna Náisiúnta 

Is pátrún é Bord Oideachais agus Oiliúna Átha Cliath agus Dhún Laoghaire (BOOÁCDL) 

ar naoi bPobalscoil Náisiúnta agus ar Phobalscoil Ospidéil amháin. Tá sé mar phátrún 

freisin ar Phobalscoil Speisialta amháin, agus táthar ag súil le go n-osclófar dhá scoil 

speisialta eile i Meán Fómhair 2025. Tá éiteas il-sainchreidmheach ag na scoileanna 

sin a bhfuil cúig chroíluach mar bhonn agus mar thaca aige: Sármhaitheas san 

Oideachas, Cúram, Comhionannas, Pobal agus Meas. 

 

Maidir le BOOÁCDL, is deis agus dúshlán araon é ár ról i mbunoideachas agus in 

oideachas speisialta in Éirinn. Is tréith shuntasach atá ag na scoileanna sin go léir ná 

a nádúr cuimsitheach. Éiríonn le cáilíocht an oideachais agus an deis chun leanaí 

a ullmhú don saol i sochaí ilchreidmheach agus ilchultúrtha leanaí a tharraingt ó gach 

cúlra chuig múnla PSN. Tá fás tagtha ar mhúnla na bPobalscoileanna Náisiúnta le roinnt 

blianta anuas trí scoileanna nua a bhunú i réimsí ina bhfuil fás déimeagrafach ann chomh 

maith le hathchumrú na scoileanna atá ann cheana ina bPobalscoileanna Náisiúnta. 

 

Tá níos mó tuismitheoirí ag iarraidh ar an Stát níos mó roghanna a sholáthar do 

chineálacha scoile seachas múnlaí aonchreidmheacha. Tá éileamh méadaitheach in 

Éirinn freisin ar bhunscoileanna a bhainistítear go poiblí mar go dtí seo, bhí siad 

maoinithe go poiblí ach á mbainistiú go príobháideach. Freastalaítear le forbairt 

mhúnla na Pobalscoile Náisiúnta ar an dá éileamh, agus léirítear léi éabhlóid 

an-spreagúil a bhfuil an-fháilte roimpi in oideachas na hÉireann. 

 

Pobalscoileanna Speisialta 

Tá Bord Oideachais agus Oiliúna Átha Cliath agus Dhún Laoghaire (BOOÁCDL) bródúil as 

a bheith mar phátrún ar Phobalscoil Speisialta (PSS) amháin, agus tá dhá cheann eile le 

hoscailt i Meán Fómhair 2025. Cuireann Pobalscoileanna Speisialta (PSS) oideachas 

saincheaptha ar fáil do dhaltaí idir 4 agus 18 mbliana d’aois a bhfuil Uathachas orthu 

agus/nó riachtanais chasta foghlama acu agus a bhfuil measúnú gairmiúil déanta orthu 

a chuir in iúl go mbeadh Scoil Speisialta oiriúnach dóibh. Feidhmíonn na scoileanna sin 

laistigh de chreat na Pobalscoile Náisiúnta, agus cloítear le luachanna na sármhaitheasa 

maidir le hoideachas, cúram, comhionannas, pobal agus meas. Is institiúidí 

státmhaoinithe, il-sainchreidmheacha agus comhoideachais iad. 

 

Is é ár bhfís do na scoileanna sin ná timpeallacht foghlama atá fáilteach, cuimsitheach 

agus dinimiciúil a chruthú, áit a bhfuil gach scoláire i gcroílár an eispéiris oideachais. 

Cuireann scoláirí inár PSSanna lena mbraistint chómhuintearais, agus forbraíonn siad grá 

don fhoghlaim, agus iad ag baint taitneamh as eispéireas scoile atá dearfach agus saibhir. 

 

Cuireann BOOÁCDL na tacaíochtaí seo a leanas ar fáil do na scoileanna nua seo: 

• Pleanáil forbartha scoile 

• Treoir pholasaí reachtúil agus oiliúint shaincheaptha do na suíomhanna sin 

maidir le nósanna imeachta um Chosaint Leanaí agus Frithbhulaíocht 

• Tacaíocht oideachais TF timpeall ar theicneolaíocht chúnta chomh maith le 

tacaíocht bhonneagair 

• Acmhainní earcaíochta a sholáthar i bhfoirm soláthar oideachais a leathnú do 

Bhunscoileanna, Iar-Bhunscoileanna agus BOO sna suíomhanna sin. 

• Forbairt agus pleanáil don soláthar oideachais 

• Oiliúint rialachais do cheapacháin nua Bhoird 

• Tacaíocht churaclaim tacaithe ag cigireachtaí na Roinne Oideachais – 

meastóireachtaí curaclaim agus ar an scoil uile. 

 

Tacaíochtaí Breise do Scoileanna Speisialta 

In 2024, cuireadh de chúram ar gach Bord Oideachais agus Oiliúna (BOO) cabhair 

a thabhairt do Scoileanna Speisialta laistigh dá réigiúin maidir le bainistíocht agus 

earcaíocht múinteoirí iar-bhunscoile chun tacú le leathnú an churaclaim iar-bhunscoile 

do scoláirí a bhfuil riachtanais oideachais speisialta acu. Cuireadh tús leis an 

tionscnamh sin ag an am céanna le cur i bhfeidhm iomlán Churaclam Bunscoile nua 

na Comhairle Náisiúnta Curaclaim agus Measúnachta (CNCM) do bhunscoileanna 

agus do scoileanna speisialta, rud a chuir tús le tréimhse d’oiriúnuithe suntasacha 

laistigh de Scoileanna Speisialta. Tá cur chuige níos solúbtha, níos cuimsithí agus níos 

iomlánaíche i leith teagaisc agus foghlama lárnach sa churaclam nuashonraithe. 

 Is é ról BOOÁCDL ná a chinntiú go gceapfar múinteoirí ard-oilte agus tiomanta 

i 19 Scoil Speisialta bhreise i mBaile Átha Cliath a fhreastalaíonn ar 1,246 scoláire 

agus 47% díobh 13 bliana d’aois agus os a chionn. Tá sé mar aidhm ag an tacaíocht 

sin curaclam cothrom, comhtháite agus solúbtha a sholáthar atá saincheaptha go 

cúramach chun freastal ar riachtanais uathúla gach aon scoláire. Leanfaidh an obair 

sin ar aghaidh ar feadh 2025 agus ina dhiaidh sin. 

  

2023/2024 

Figiúirí Cláraithe – Pobalscoileanna Náisiúnta 

 

Scoil  

 

2023/2024 

Scoil Choilm  747 

Scoil Chormaic 376 

Scoil Ghráinne 576 

PSN Iarthar na Cathrach agus Theach Sagard  419 

Scoil Aoife 357 

PSN Leamhcáin 383 

PSN an Mhóinéir Leathain – Sord Thuaidh 71 

PSN Ghleann na hAbhann – Sord Theas 140 

PSN Thamhlachta 142 

PSS Dhanu 36 

Scoil an Ospidéil Náisiúnta Athshlánúcháin 11 

Iomlán 3,258 

 

Chun tacú leis an soláthar ar ardchaighdeán i ngach Pobalscoil Náisiúnta agus 

Pobalscoil Speisialta, cuireann BOOÁCDL raon tacaíochtaí ar fáil. Ina measc tá: 

• Cnuasoiliúint chomhtháite agus shaincheaptha, curtha ar fáil i gcomhar leis 

an NCSE 

• Forbairt Ghairmiúil Leanúnach do mhúinteoirí 

• Ionduchtú Múinteoirí 

• Tacaíocht forbartha éitis agus an Chláir Pátrún (GMGY) 

• Clár Ceannaireachta Múinteoirí (TLP), Clár Meáncheannaireachta (MLP) 

• Teagasc agus Foghlaim atá feabhsaithe leis an Teicneolaíocht 

• Tacaíocht ón mBord Bainistíochta 

• Cláir Forbartha agus Tacaíochta Ceannaireachta do Phríomhoidí agus do 

Leas-Phríomhoidí 

• Cigireacht agus Féinmheastóireacht Scoile 

 

3.2 Suíomhanna Aonaid Coinneála agus Cúraim Speisialta 

Tá Bord Oideachais agus Oiliúna Átha Cliath agus Dhún Laoghaire (BOOÁCDL) ina 

Phátrún ar dhá shuíomh de chuid an Aonaid Cúraim Speisialta (SCU) agus scoil 

amháin san Ionad Coinneála Leanaí (CDC). Cuireann BOOÁCDL raon seirbhísí agus 

tacaíochtaí ar fáil do na scoileanna sin lena n-áirítear Acmhainní Daonna, Seirbhísí 

agus Tacaíochtaí Airgeadais, Foirgnimh, Seirbhísí Corparáideacha, agus tacaíocht 

TFC chomh maith le tacaíocht ó struchtúir ghéarthacaíochta oideachais. 

 

Cruthaíonn an meascán gnéithe as a mbíonn daltaí á socrú sna scoileanna sin 

dúshláin. Áirítear orthu sin caidrimh dhearfacha, dhearbhaithe a fhorbairt a chothóidh 

braistint de shlándáil mhothúchánach agus folláine agus a chothóidh meon dearfach 

i leith na foghlama. Tá dúshláin ann freisin maidir le cláir foghlama aonair a fhorbairt 

bunaithe ar fhoghlaim fíorshaoil a thugann aghaidh ar riachtanais na bhfoghlaimeoirí. 

 

Cuireann na suíomhanna cúraim speisialta sin cur chuige tacúil, difreáilte agus 

spriocdhírithe ar fáil do sholáthar oideachais agus dul chun cinn do dhaoine óga. Tá 

siad athshlánaitheach ó thaobh nádúir de, agus cuireann siad príomhphointe iontrála 

agus ath-rannpháirtíochta ar fáil do gach foghlaimeoir ar Chreat Náisiúnta Cáilíochtaí 

na hÉireann (CNC). 

 

I measc na gcuraclam a thairgtear sna suíomhanna casta sin tá: 

• An Teastas Sóisearach 

• An Ardteistiméireacht 

• An Ardteistiméireacht Fheidhmeach 

• Gairmchlár na hArdteistiméireachta 

• Gradaim DCCÉ 

Cuirtear raon iomlán ábhar ar fáil lena n-áirítear teangacha, na daonnachtaí, na 

healaíona, teicneolaíochtaí agus eolaíocht, chomh maith le gairmthreoir a chuireann 

taithí oibre spriocdhírithe san áireamh a thagann le plean foghlama aonair an dalta 

laistigh den CNC. 

 

Mar bhonn agus mar thaca ag ardchaighdeán an tsoláthair sna suíomhanna sin, tá na 

tacaíochtaí a chuireann BOOÁCDL ar fáil, lena n-áirítear: 

• Forbairt Ghairmiúil Leanúnach do mhúinteoirí 

• Ionduchtú Múinteoirí 

• Clár Ceannaireachta Múinteoirí (TLP), Clár Meáncheannaireachta (MLP) 

• Teanga, Litearthacht agus Uimhearthacht 

• Oiliúint Oideachais Speisialta 

• Teagasc agus Foghlaim atá feabhsaithe leis an Teicneolaíocht 

• Tacaíocht ón mBord Bainistíochta 

• Cláir Forbartha agus Tacaíochta Ceannaireachta do Phríomhoidí agus do 

Leas-Phríomhoidí 

• Cigireacht agus Féinmheastóireacht Scoile 

 

Gné thábhachtach den tacaíocht speisialaithe a chuirtear ar fáil sna suíomhanna sin 

is ea ról sonrach BOOÁCDL maidir le foireann bainistíochta na scoile a threorú i dtaca 

le cur i bhfeidhm mholtaí na gCigireachtaí agus na bhFéinmheasúnaithe Scoile. 

I bhfianaise chastacht riachtanais na scoláirí sna suíomhanna sin, díríonn na réimsí 

tacaíochta spriocdhírithe sin go príomha ar na nithe seo: 

• Teagasc, foghlaim agus gnóthachtáil 

• Litearthacht agus Uimhearthacht 

• Scileanna Saoil 

• Gairmthreoir 

• Dul chun cinn san Oideachas agus 

• Pleanáil ag leibhéal na scoile uile, an tseomra ranga, agus an dalta aonair 

2023/2024 Figiúirí Cláraithe Scoileanna Cúraim Speisialta 

Scoil 2023/2024 

Crannóg Nua 6 

Baile Uí Dhúda 6 

Iomlán 12 

 

2023/2024 Figiúirí Cláraithe Scoileanna Cúraim Speisialta 

Scoil 2023/2024 

Baile an Oibricigh *150 

Iomlán 150 

 

*Léiríonn an figiúr sin líon iomlán na ndaltaí a bhí cláraithe sa scoil i gcaitheamh 

na bliana. Is féidir leis an scoil suas le 56 dalta a bheith aici ag aon am ar leith, lena 

n-áirítear iad siúd atá ar athchur nó atá cimithe. 

 

 
 

 

3.3 Iar-bhunscoileanna – Pobalscoileanna agus Gaelcholáistí 

Feidhmíonn Bord Oideachais agus Oiliúna Átha Cliath agus Dhún Laoghaire 

(BOOÁCDL) mar phátrún ar 31 iar-bhunscoil, lena n-áirítear 4 Ghaelcholáiste agus 

Aonad amháin lán-Ghaeilge. Soláthraíonn BOOÁCDL raon cuimsitheach seirbhísí agus 

tacaíochtaí do na scoileanna sin a chuimsíonn seirbhísí agus tacaíochtaí 

TFC/Digiteacha, airgeadais, acmhainní daonna, tógála agus cothabhála, chomh maith 

le cúnamh oideachais, oiliúna agus forbartha. 

Tá ról ríthábhachtach ag na Coláistí Pobail faoi Bhord Oideachais agus Oiliúna Átha Cliath 

agus Dhún Laoghaire i saol a bpobal áitiúil. Cuireann ár scoileanna cuimsitheacha ar 

chumas daoine óga a gcumas iomlán a bhaint amach agus cur go gníomhach leis an 

tsochaí. Cothaíonn siad timpeallacht dhearfach thacúil a spreagann dul chun cinn 

oideachasúil do dhaltaí, do mhúinteoirí agus do thuismitheoirí araon. 

In 2024, lean BOOÁCDL dá thiomantas do cháilíocht an teagaisc agus na foghlama 

a fheabhsú ar fud na scoileanna go léir. Chuireamar tacaíocht chuimsitheach ar fáil 

i réimse na Forbartha Gairmiúla Leanúnaí (FGL) chun an t-eispéireas oideachasúil is fearr 

is féidir a chinntiú dár scoláirí i réimsí lena n-áirítear: 

• Clár Ionduchtúcháin do Mhúinteoirí 

• Clár Ceannaireachta Múinteoirí (TLP) 

• Clár Tacaíochta agus Forbartha do Chinn Bhliana 

• Oiliúint agus Forbairt do Ghuth agus Rannpháirtíocht Scoláirí 

• Clár Oiliúna d’Ambasadóirí Éitis Scoláirí 

• Oiliúint agus tacaíocht do mhúinteoirí in OSPS agus OCG 

• Teanga, Litearthacht agus Uimhearthacht 

• Oideachas Speisialta (RBO) 

• Teagasc agus Foghlaim atá feabhsaithe leis an Teicneolaíocht 

(Tacaíochtaí Digiteacha) 

• Tacaíocht Féinmheasúnaithe Scoile 

• Oiliúint agus tacaíocht maidir le Cosaint agus Cumhdach Leanaí 

• Oiliúint agus tacaíocht do Bhoird Bhainistíochta 

• Measúnú agus oiliúint múinteoirí don Bhéarla mar Theanga Bhreise 

• Forbairt Ceannaireachta agus Cláir Thacaíochta do Phríomhoidí, 

Leas-Phríomhoidí agus sealbhóirí poist meánbhainistíochta. 

• Folláine 

• Oiliúint agus tacaíocht maidir le Réiteach Coimhlinte 

• Comórtais Idirscoile i nDíospóireacht agus i bhFicheall 

I rith na bliana 2024, d’fhás tiomantas BOOÁCDL maidir le guth na scoláirí a chur chun 

cinn trí Chlár Ghuth na Scoláirí agus forbairt ról agus oiliúint Ambasadóirí Éitis Scoláirí. 

Leanamar orainn freisin ag comhtháthú ár gclár idirscoile do scoláirí i ndíospóireacht 

agus i bhficheall. 

 

Líonraí Feabhais agus Forbartha Gairmiúla 

In BOOÁCDL, tugaimid tosaíocht d’fhorbairt ghairmiúil chomhoibríoch trí líonraí, 

ceardlanna agus tionscnaimh FGL. Tá foghlaim ó chleachtas comhghleacaithe 

fíorthábhachtach. Cuireann na hardáin sin ar chumas foirne scoile léargais a mhalartú 

agus dea-chleachtais a chothú. Déanann cruinnithe rialta de ghrúpaí pleanála RSBO, 

BTB, agus DEIS, mar aon le cuairteanna ar an láthair ó chomhordaitheoirí, an 

timpeallacht chomhoibríoch sin a shaibhriú tuilleadh. Eagraímid agus éascaímid 

líonraí foghlama gairmiúla freisin d’Fhéinmheasúnú Scoile, Treoir, Séiplínigh, 

OSPS/OCG, Oifigigh Chumarsáide agus Ceannairí Digiteacha. Forbraíonn na líonraí sin 

gach bliain chun freastal ar riachtanais nua atá ag teacht chun cinn inár scoileanna. 

 

In 2024, chabhraigh ár dtionscnaimh RSBO agus DEIS le scoileanna straitéisí 

cuimsitheacha uilescoile a cheapadh, le treoir luachmhar á tabhairt maidir le pleanáil 

agus cur i bhfeidhm éifeachtach. Cuireadh béim ar leith i rith 2024 ar thacaíocht 

a thabhairt do scoileanna atá ag oscailt rang speisialta den chéad uair. 

 

Tagann ár Líonra Príomhoidí agus Líonra Leasphríomhoidí le chéile gach ráithe, le 

deiseanna comhsheasmhacha fáis agus forbartha a sholáthar laistigh dár bhFoirne 

Sinsearacha Ceannaireachta. I rith na bliana, comhoibrímid go dlúth lenár gCoiste 

Pleanála LP, ar a bhfuil Leasphríomhoidí, chun seisiúin FGL spriocdhírithe a dhearadh 

agus a sheachadadh i réimsí aitheanta a dteastaíonn tacaíocht uathu. I measc na 

réimsí fócasacha i mbliana, bhí Féinmheasúnú Scoile (FMS), Pleanáil DEIS, soláthar 

agus leithdháileadh RSBO/BTB, oscailt ranganna speisialta, pleanáil curaclaim agus 

Bainistíocht Acmhainní Daonna. 

 

Inár dtiomantas leanúnach do Chumhdach agus Cosaint Leanaí, cuirimid oiliúint agus 

tacaíocht chuimsitheach ar fáil do bhainistíocht na scoile, don fhoireann agus do 

Bhoird Bhainistíochta. Cinntítear leis sin go gcomhlíontar an tAcht um Thús Áite do 

Leanaí 2015 agus Nósanna Imeachta ROE um Chosaint Leanaí do Scoileanna 

(leasaithe 2023). Clúdaíonn ár dtacaíocht gach gné de chosaint agus de chumhdach 

leanaí, lena n-áirítear oiliúint shaincheaptha do mhúinteoirí, do Chúntóirí Riachtanas 

Speisialta (CRSanna) agus d’fhoirne ceannaireachta, le cinntiú go bhfuil ár scoileanna 

cothrom le dáta maidir le ceanglais reachtúla agus dea-chleachtas. 

Cuirimid sainoiliúint ar fáil do Phríomhoidí agus Leas-Phríomhoidí nuacheaptha ina 

róil mar Dhaoine Caidrimh Ainmnithe (DCAnna), chomh maith le forbairt ghairmiúil 

leanúnach do DCAnna seanbhunaithe. Chomh maith leis sin, áirítear lenár n-oiliúint 

shaincheaptha treoir ar Thuairiscí Maoirseachta ar Chosaint Leanaí a scríobh, 

tacaíocht do Chigireachtaí Scoile um Chosaint Leanaí (CPSI), agus athbhreithnithe ar 

Ráitis um Chosaint Leanaí agus Measúnuithe Riosca. 

 

Faigheann Boird Bhainistíochta oiliúint agus tacaíocht leanúnach chun tuiscint a fháil 

ar a róil agus a bhfreagrachtaí maidir le cosaint agus maoirsiú leanaí. 

 

Mar thacaíocht bhreise i gCumhdach agus i gCosaint Leanaí, leanaimid orainn ag éascú 

Líonra Múinteoirí OSPS lena soláthraítear FGL shaincheaptha chun tacú le seachadadh 

curaclaim chuimsithigh OSPS/OCG d’fhoghlaimeoirí ar fud ár scoileanna. 

 

Is institiúidí ilchreidmheacha iad scoileanna BOOÁCDL a bhfuil sé mar sprioc acu 

forbairt iomlánaíoch a chothú do dhaltaí ó gach cúlra creidimh agus dóibh siúd nach 

mbaineann le haon chreideamh. In 2024, leanamar orainn ag éascú Líonra Gairmiúil 

na Séiplíneach chun tacú leis na séiplínigh inár ndeich scoil ainmnithe laistigh de 

chreat BOOÁCDL le cur lena ról inár dtimpeallacht éagsúil, ilchreidmheach. 

 

Maidir le Béarla mar Theanga Bhreise (EAL), cuireadh tionscnaimh i bhfeidhm chun 

forbairt teanga daltaí ó chúlra dídeanaithe/inimirceach (lena n-áirítear daoine nuathagtha 

ón Úcráin agus Iarratasóirí ar Chosaint Idirnáisiúnta) a rianú agus a mhonatóiriú ar fud 

iar-bhunscoileanna BOOÁCDL. Déantar thart ar 900 duine óg a thástáil gach bliain trí úsáid 

a bhaint as Tástáil Socrúcháin Béarla Cambridge ar líne, tástáil oiriúnaitheach. Gintear 

sonraí bailí agus iontaofa, agus tugtar aiseolas aonair do dhaltaí maidir lena leibhéal 

teanga reatha, an dul chun cinn atá déanta acu óna dtástáil dheireanach agus na chéad 

chéimeanna eile ina bhfoghlaim. Bunaithe ar na sonraí sin, reáchtáladh comórtas 

idirscoile léitheoireachta chun na daltaí a raibh an feabhas is mó tagtha ar a scóir 

léitheoireachta a aithint. 

Cuireadh oiliúint ar mhúinteoirí ábhair i bhFoghlaim Chomhtháite Ábhair agus Teanga 

(FCÁT) – Teagasc Íogair don Teanga). Chun inbhuanaitheacht foirne do Bhéarla mar 

Theanga Bhreise (BTB) a chinntiú in aimsir ina bhfuil an t-éileamh ar an saineolas sin 

ag méadú, reáchtáladh cúrsa dianoiliúna múinteoirí 32 uair an chloig thar sheachtain 

i Mí an Mheithimh. Tá an cúrsa sin ar siúl gach bliain ó 2006 i leith. Reáchtáladh trí 

chruinniú líonra BTB in 2024 maidir le forbairt ghairmiúil. 

Mar fhocal scoir, ós rud é gur Ionad Scrúduithe Údaraithe Béarla Cambridge 

é BOOÁCDL, oibríonn daltaí Idirbhliana gach bliain chun teastas idirnáisiúnta aitheanta 

a bhaint amach ag trí leibhéal CTET: A2, B1 nó B2, chun a chinntiú go bhfuil rochtain 

acu ar theanga an churaclaim ag an tSraith Shinsearach. 

 

Mar chuid den tacaíocht a chuir an Fhoireann Réigiúnach Oideachais agus Teanga 

(REALT) ar fáil in 2024, chuir iar-bhunscoileanna BOOÁCDL fáilte roimh dhídeanaithe 

ón Úcráin agus dídeanaithe IPAS eile, go háirithe na scoileanna atá suite gar d’ionaid 

fáiltithe/chóiríochta. Ag teacht le cleachtas BOOÁCDL ó 2009, déantar measúnú 

Béarla ar gach dalta iar-bhunscoile ó chúlraí imirceach/dídeanaithe trí úsáid a bhaint 

as Tástáil Socrúcháin Béarla Cambridge. Anuraidh, rinneadh measúnú ar 900 scoláire 

Béarla mar Theanga Bhreise, rud a chuir eolas ar fáil do thacaíocht spriocdhírithe agus 

a d’éascaigh cumarsáid le múinteoirí ábhair. 

 

Chuir léargais a bhí bunaithe ar shonraí ar chumas scoileanna dóthain múinteoirí BTB 

a leithdháileadh chun freastal ar riachtanais na scoláirí as an Úcráin agus na 

ndídeanaithe eile. Bíonn múinteoirí BTB, oilte agus cáilithe, i mbun seisiúin FGL duine 

le duine trí huaire sa bhliain, agus bíonn dianoiliúint ann as a dtiocfaidh deimhniú 

idirnáisiúnta do mhúinteoirí nua i Mí an Mheithimh, a chinnteoidh soláthar 

ardchaighdeáin BTB. 

Tugtar tacaíocht do dhaltaí ón Úcráin san Idirbhliain, sa 5ú agus sa 6ú bliain chun 

ullmhú do scrúduithe Béarla Cambridge agus iad a dhéanamh gach Bealtaine, agus 

clúdaítear táillí na scrúduithe. 

 

Tá scoileanna BOOÁCDL le Pobalscoileanna Náisiúnta nó soláthar déach do ranganna 

Oideachais Aosaigh agus BOO dea-fheistithe chun tacú le teaghlaigh ón Úcráin. 

Cabhraíonn Seirbhísí Oideachais Aosaigh le dídeanaithe clárú le comhlachtaí 

gairmiúla agus ullmhú do scrúduithe Béarla Cambridge. Cinntíonn coláistí 

breisoideachais agus oiliúna conairí oideachais agus gairme leanúnacha in Éirinn. 

 

Chuir comhordaitheoir REALT BOOÁCDL socrú ar fáil do 278 dalta ón Úcráin agus 362 

dalta IPAS chun clárú sna scoileanna, agus eagraíodh iompar ar fud an cheantair iontrála. 

Mar chuid dár dtionscnamh Éiteas, cuidímid le scoileanna Creat Éitis an BOO a chur 

i bhfeidhm agus feasacht agus comhtháthú ár n-éitis a chothú laistigh dá scoileanna. 

Cuirtear an tacaíocht sin ar fáil trí chuairteanna aonair scoile, oiliúint chnuasach, 

imeachtaí líonra, agus soláthar acmhainní. In 2024, thacaíomar le 10 scoil BOOÁCDL chun 

an Clár nua Oideachais Féiniúlachta, Ilchreidimh agus Luachanna (IMBV) a phíolótú. 

Buaileann ár bpríomhlíonra Ceannaireachta Éitis atá comhdhéanta de mhúinteoirí le 

chéile gach ráithe le haghaidh tacaíochta agus oiliúna. Ina theannta sin, comhoibrímid 

go dlúth le foirne scoile agus leis an mbainistíocht chun an tacaíocht agus na 

hacmhainní riachtanacha a sholáthar. Ina theannta sin, baineann an ról le bheith ag 

obair i gcomhpháirtíocht le BOOnna eile, BOOÉ agus OCBÁC chun ár gcomhiarrachtaí 

a fheabhsú. 

In 2024, sheolamar an Clár Ambasadóirí Éitis Scoláirí, ina ndearna 24 dár 

n-iarbhunscoileanna scoláirí a roghnú le páirt a ghlacadh san oiliúint agus sa tacaíocht. 

Creidimid go mbeidh na scoláirí sin ina gcuid ríthábhachtach dár gcuid oibre ar éiteas, 

agus iad ag cur le forbairt scileanna ceannaireachta agus le guth na scoláirí a neartú. 

 

Tá an Clár Nasc Ceannaireachta, ina bhfuil an Clár Ceannaireachta do Mhúinteoirí 

(TLP), an Clár Meáncheannaireachta athfhorbartha (MLP), agus an Clár do Chinn 

Bhliana nuaphíolótaithe, anois ina cheathrú bliain (2024-2025). Tá sé mar aidhm ag na 

cláir sin ceannairí agus meáncheannairí uaillmhianacha a aithint, a fhorbairt agus tacú 

leo san eagraíocht, agus is cláir bhliana dheimhnithe iad araon. Tacaíonn an Clár 

Ceannaireachta do Mhúinteoirí le scoileanna sna tionscadail a nglacann siad páirt 

iontu mar chuid den chlár sin, agus bhí breis is 100 múinteoir tar éis tosú air i Meán 

Fómhair 2024. Dírítear sa Chlár Meáncheannaireachta ar scileanna agus eolas ár 

sealbhóirí poist LPI agus LPII a fhorbairt. Tá an Clár Meáncheannaireachta sa bhliain 

"Mhachnaimh” i mbliana (2024-2025), rud a thugann deis do scoileanna féachaint ar 

nótaí, tionscadail agus pleananna ó scoileanna eile agus athbhreithniú a dhéanamh 

orthu, agus cuid de na tionscadail sin a chur i bhfeidhm ina bpobal scoile féin nó 

a oiriúnú dó. Tosóidh an MLP arís go hiomlán i Meán Fómhair 2025. 

 

I Mí na Bealtaine 2024, chríochnaíomar an píolótú don Chlár do Chinn Bhliana. I Meán 

Fómhair na bliana seo, sheolamar an clár nua go hoifigiúil tar éis píolótú an-rathúil. 

Cuireadh an Clár Tacaíochta agus Forbartha do Chinn Bhliana faoi scáth an chláir 

Nasc Ceannaireachta. Tá sé mar aidhm ag an gclár sin líonra tacaíochta, oiliúint agus 

deiseanna forbartha gairmiúla agus pearsanta a sholáthar do chinn bliana i ngach 

scoil. Roinnfear na ardscileanna nua sin ansin leis na foirne cinn bliana i ngach scoil. 

Tugann an clár deis uathúil do chinn bliana comhoibriú, cuir chuige a roinnt, agus 

líonra tacaíochta a fhorbairt ar fud ár bpobail scoileanna. Ghlac 27 dár 31 iar-bhunscoil 

páirt sa chlár sin. 

 

Caidreamh Poiblí agus Cumarsáid Scoileanna 

Tá Straitéis Chumarsáide forbartha ag ár bhFoireann Cumarsáide do BOOÁCDL, agus tá 

siad ag obair go dlúth le scoileanna agus ionaid chun tacú le gníomhaíochtaí cur chun 

cinn, cumarsáid, feasacht branda agus comhordú imeachtaí agus chun cabhrú le dul 

i ngleic le ganntanas múinteoirí. D’fhoilsigh ár bhFoireann Cumarsáide agus Forbartha ár 

Nuachtlitir Eagraíochtúil, agus eisíodh ceithre eagrán di le linn 2024. Foilsítear í anois go 

díreach ar ár suíomh gréasáin, rud a chuireann le scaipeadh tríd an nasc agus 

a mhéadaíonn trácht gréasáin. Chomh maith leis sin, déanann siad ábhar a phleanáil, 

a fhorbairt agus a tháirgeadh do na meáin shóisialta agus dár suíomh gréasáin chun 

cabhrú le gach earnáil dár n-eagraíocht a chur chun cinn. Téann siad i dteagmháil go rialta 

le ceannairí scoile agus le baill foirne chun oiliúint, comhairle agus tacaíocht a chur ar fáil 

ar mhaithe le cuspóirí cumarsáide, caidrimh phoiblí agus margaíochta. 

 

Tá taighde fairsing déanta ag Foireann Straitéise Meán Digiteach BOOÁCDL, agus tá 

Straitéis Meán Sóisialta agus Digiteach forbartha acu. Tá an straitéis sin á hathbhreithniú 

ag an mbainistíocht shinsearach faoi láthair (leasuithe agus cur leis curtha i gcrích in 

2024). Tá ár Líonra Meán Digiteach ag obair go maith le chéile chun cur chuige 

comhtháite agus comhoibríoch a chinntiú i leith spriocanna meán sóisialta agus 

digiteach ár n-eagraíochtaí agus ár dtreoirlínte brandála. Tacaíonn sé sin le feasacht agus 

aitheantas branda níos fearr, agus cuireann sé teachtaireacht shoiléir in iúl don phobal. 

Cuireadh seisiúin oiliúna agus treorach ar fáil dár gComhordaitheoirí Meán Sóisialta, 

Sealbhóirí Poist Caidrimh Phoiblí agus Comhordaitheoirí Suímh Gréasáin chun cuidiú le 

cruthú ábhair agus chun caighdeán ard, cumarsáid ghairmiúil, agus cloí le treoirlínte ár 

mbranda agus stíle chomh maith lenár straitéis meán sóisialta a chinntiú (5 sheisiún 

FGL/Oiliúna in 2024). 

 

Cumarsáid agus Earcaíocht 

Leanann an Roinn Acmhainní Daonna de bheith ag obair go dlúth lenár bhfoireann 

chun straitéisí earcaíochta a fhorbairt agus chun BOOÁCDL a chur chun cinn mar 

fhostóir rogha. Oibríonn an fhoireann Acmhainní Daonna agus Cumarsáide go dlúth le 

scoileanna chun tacú le gníomhaíochtaí caidrimh phoiblí, agus bíonn siad i dteagmháil 

le coláistí agus ollscoileanna faoi seach lena chinntiú go dtéitear i dteagmháil le 

scoláirí MGO agus go gcuirtear ár n-eagraíocht chomh maith le gairmeacha sa 

mhúinteoireacht chun cinn. D’fhreastail siad ar go leor aontaí céimithe, taispeántas, 

agus rinne siad cuir i láthair i gcoláistí éagsúla le linn na bliana. Déanaimid cur i láthair 

ar líne do scoláirí MGO OCBÁC gach bliain, agus tacaímid freisin le seisiún breise ar 

agallaimh ar bhonn inniúlachta. Le linn 2024, rinneadh taighde ar úsáid LinkedIn mar 

uirlis earcaíochta agus freisin chun tacú le Caidreamh Poiblí agus Cumarsáid. 

 

RSO agus DEIS 

Chuir BOOÁCDL raon leathan deiseanna oideachais ar fáil do scoláirí, clár atá fairsing 

agus cuimsitheach araon. Tá FGL agus tacaíocht an mhúinteora lárnach maidir le cláir 

a sheachadadh do scoláirí. Cuirtear Forbairt agus Tacaíochtaí RSO agus DEIS ar fáil 

trí phobail chleachtais ag gach leibhéal ar chontanam na tacaíochta. Éascaíonn líonraí 

do chomhordaitheoirí RSO/RBO agus DEIS bainistíocht leanúnach ar mhúnla soláthair 

gach scoile agus forbairt córas nua chun a chinntiú go bhfreastalaítear ar riachtanais 

uile na scoláirí maidir le gach uile scoláire, roinnt scoláirí agus go háirithe an líon beag 

scoláirí a dteastaíonn ionchur breise uathu chun a lánacmhainneacht a bhaint amach. 

Oibríonn an bheirt Chomhordaitheoirí (RSBO agus DEIS) go dlúth leis an mBainisteoir 

agus foireann TF freisin chun tacaíochtaí agus réitigh dhigiteacha a sholáthar chomh 

maith le hoiliúint a chur ar fáil do bhaill foirne chuí. 

 

Ó thús 2023, tá an clár Mapála Soláthair á thástáil inár scoileanna, agus ba bhliain í 2024 

ina daingníodh an clár sin mar chuid lárnach den chleachtas. Bhí sé mar aidhm ag an 

bpróiseas Mapála Soláthair cur leis an gcleachtas cuimsitheach reatha inár scoileanna 

chun cuir chuige chórasacha, chomhoibritheacha a fhorbairt ar fud na scoile, atá bunaithe 

ar shonraí maidir le hoideachas ionchuimsitheach agus speisialta. Bhí sé mar aidhm ag 

an gclár píolótach cumas ceannaireachta a fhorbairt laistigh dár scoileanna chun 

freagairt do dhaonraí scoláirí atá ag éirí níos éagsúla trí chuir chuige cheannaireachta 

dháilte agus líonraithe. Tacaítear le scoileanna trí chnuasimeachtaí agus acmhainní 

ó BOOÉ. In 2024, tá 24 iar-bhunscoil anois ag glacadh páirt sa Mhapáil Soláthair. 

Féinmheastóireacht Scoile 

Déantar forbairt straitéiseach ar Fhéinmheastóireacht Scoile (FMS) gach scoile a éascú 

ag leibhéal an Líonra FMS bhunaithe, áit a gcuirtear fáilte roimh eochairchainteoirí, atá 

chun tosaigh ar fheabhsú scoile a stiúradh go náisiúnta, bualadh le foireann na 

gComhordaitheoirí FMS chun treoir a thabhairt ar an tionscnamh a stiúradh ina gcuid 

scoileanna. Cuirtear tacaíochtaí ionscoile ar fáil do gach réimse (RSO, DEIS, FMS, etc.) 

chun cabhrú le foirne scoile cleachtais chuimsitheacha a chur i bhfeidhm de réir 

a n-acmhainní agus na dtosaíochtaí aonair atá acu. Tháinig an Líonra FMS le chéile go 

rialta in 2024 chun comhoibriú agus dea-chleachtas a roinnt. Roinn scoileanna 

a ndearnadh cigireacht orthu i réimsí éagsúla léargais agus aiseolas le Príomhoidí, 

Leas-Phríomhoidí agus líonraí eile. 

 

Guth agus Rannpháirtíocht Scoláirí 

Tá sé mar aidhm ag an tionscnamh sin guth na scoláirí a neartú inár scoileanna trí 

thacaíocht agus oiliúint dhíreach a chur ar fáil dár bhfoghlaimeoirí féin. Ar fud 

BOOÁCDL, bunaíodh sé chnuasach gutha scoláirí, rud a thug deis do dhaltaí 

machnamh a dhéanamh ar staid reatha gutha scoláirí, a iniúchadh conas a léirítear 

é inár scoileanna, agus smaointe a sholáthar maidir lena threo amach anseo. Ina 

theannta sin, fuair na daltaí oiliúint i scileanna cumarsáide, oibre foirne agus 

comhoibrithe. I mbliana, ghlac 28 iar-bhunscoil páirt sa chlár sin. 

 

Múinteoirí nua BOOÁCDL 

Chuir an Clár Ionduchtaithe do Mhúinteoirí fáilte mhór roimh chomhghleacaithe nua chuig 

ár n-eagraíocht. Gach bliain, tugann an imeacht sin deis do mhúinteoirí nua BOOÁCDL 

bualadh le príomhbhaill d’fhoireann riaracháin BOOÁCDL, lena n-áirítear ionadaithe AD 

agus TFC, chomh maith le haoichainteoirí ar ábhair ábhartha, mar bhainistíocht 

iompraíochta agus tacaíocht ranga, chun a gcleachtas múinteoireachta a threorú. 

In 2024, d’fhreastail 110 múinteoir ar an seisiún i gCeannoifig BOOÁCDL. Chlúdaigh 

an clár réimsí lena n-áirítear Éiteas, Brandáil, Aidhmeanna agus Spriocanna 

Eagraíochtúla, chomh maith le hoiliúint i mBainistíocht Dhearfach Iompair. 

 

Seirbhísí Tacaíochta Síceolaíochta 

Príomhréimse eile oibre le scoileanna do 2024 ab ea an tacaíocht leanúnach trí Sheirbhís 

Tacaíochta Síceolaíochta BOOÁCDL. Tá an tSeirbhís Tacaíochta Síceolaíochta ar fáil do 

scoláirí in iar-bhunscoileanna, Ionaid Ógtheagmháil, earnálacha an tsoláthair 

Breisoideachais, agus don fhoireann a oibríonn laistigh de Bhord Oideachais agus Oiliúna 

Átha Cliath agus Dhún Laoghaire. Cuireann an tSeirbhís tacaíocht ghearrthéarmach ar fáil 

chomh maith le tacaíochtaí leathana síceolaíochta d’úsáideoirí na seirbhíse, faoi réir faoi 

réir ag scoil nó ionad iarratas a dhéanamh. Éascaíonn an tSeirbhís atreorú na scoláirí ar 

aghaidh chuig sainghníomhaireachtaí eile a oireann dá gcuid riachtanas. Cuimsíonn ról 

na Seirbhíse Tacaíochta Síceolaíochta ionchur sonrach i réimsí taighde, oiliúna agus 

tionscnamh BOO ag leibhéal sistéamach. Tugadh cuireadh do STS freastal ar sheisiúin le 

Príomhoidí agus Leas-Phríomhoidí, agus rinneadh pleanáil do sheisiúin tacaíochta lenár 

Líonra Ceann Bliana. Thacaigh foireann STS freisin lenár gClár Ceann Bliana trí sheisiúin 

forbartha gairmiúla leanúnaí (CPD) a chur ar fáil dóibh. 

Nasc Digiteach BOOÁCDL 

Cuireadh Tacaíochtaí Digiteacha ar fáil do bhaill foirne agus d’fhoghlaimeoirí ar ardáin 

BOOÁCDL amhail VSware, Microsoft 365, Teams, etc. Tugadh tacaíocht freisin do 

bhaill foirne a bhí ag iarraidh feidhmchláir nua a chlárú ar an App Store, agus tugadh 

treoir dóibh maidir leis an bpróiseas i leith na Foirme Measúnaithe Tionchair ar 

Chosaint Sonraí nuair ba ghá. 
 

Bhailigh Líonra na gCeannairí Digiteacha le chéile i gCeannoifig BOOÁCDL i Mí na 

Samhna 2024 chun comhoibriú, dea-chleachtais a roinnt, agus aird a tharraingt ar 

réimsí ina raibh gá le tuilleadh tacaíochta. Tá cúig scoil déag iar-bhunscoile anois ina 

scoileanna gléas amháin dalta amháin. Tá an poitéinseal ann don líon sin méadú 

tuilleadh de bharr leasú na Sraithe Sinsearaí. 
 

Bunaíodh Grúpa Oibre IS i Mí Mheán Fómhair 2024 a chuimsíonn baill foirne ó gach 

earnáil den eagraíocht chun cabhrú leis an eagraíocht tástáil, pleanáil agus ullmhú don 

teicneolaíocht nuathréimhseach seo atá ag forbairt go tapa. Tá an grúpa ag obair ar 

Threoirlínte maidir le IS Giniúnach agus ar thacaíochtaí eile do bhaill foirne agus 

d’fhoghlaimeoirí. Cuireadh láithreoireachtaí ar fáil do na Ceannairí Digiteacha, 

Leas-Phríomhoidí agus Príomhoidí ar an téama “IS a Dhímhistéiriú”. 

 

Díríodh ar thrí scoil lenár dTionscadal Nasc Digiteach in 2024. Roinn CP Ráth Dara 

agus CP Naomh Caoimhín sonraí faoina dtionscadail chríochnaithe leis na Ceannairí 

Digiteacha i Mí na Samhna 2024 chun inspioráid a thabhairt do thionscadail amach 

anseo. Cruthaíodh físeán ina léiríodh seomra ETIM CP Ráth Dara a roinneadh ar ár 

gcainéil meán sóisialta. 

Thosaigh CP Mhóin Seiscinn ar a Thionscadal Nasc Digiteach leis an sprioc tírdhreach 

digiteach na scoile agus litearthacht dhigiteach na ndaltaí a fheabhsú. Leanfaidh an 

tionscadal sin ar aghaidh thar roinnt blianta. 

Tá roinnt iar-bhunscoileanna eile ag obair ar Thionscadal Nasc Digiteach JAMF 

Safer Internet chun úsáid níos sábháilte agus níos sláine den idirlíon a chur chun cinn 

i scoileanna gléas amháin do dhalta amháin. Léirigh iar-bhunscoileanna eile spéis 

i dtionscadail Nasc Digiteach éagsúla a fhorbrófar do 2025. D’fhreastail níos mó ná 

400 scoláire ó BOOÁCDL ar Microsoft DreamSpace in 2024 chun a gcuid scileanna 

litearthachta digití a fheabhsú. 

Rinneadh pleanáil i dtreo dheireadh 2024 chun Saotharlanna Foghlama Nasc 

Digiteach a sheoladh i Mí an Mhárta 2025. Tá an clár sin beartaithe chun cumhacht 

a thabhairt do bhaill foirne a scileanna digiteacha a fhorbairt trí shraith seisiún FGL 

agus oiliúna faoi théamaí teicneolaíochta, a bheidh ar fáil go pearsanta agus ar líne. 

Díreoidh na seisiúin phíolótacha tosaigh ar Inrochtaineacht, RSBO agus 

Teicneolaíocht, IS, Excel, agus ar an gcaoi le foghlaim a uasmhéadú leis an iPad. 

 

 

 

Ba oíche dhraíochtúil í an Fhéile Cheoil, a reáchtáladh sa Cheoláras Náisiúnta i Mí Feabhra 

2024 ina ceiliúradh tallann ceoil eisceachtúil ár ndaltaí iar-bhunscoile. Cuireadh 

taispeántas den scoth i láthair le bannaí, ceoltóirí aonair, amhránaithe, cóir, chomh maith 

le Cór clúiteach BOOÁCDL — agus tháinig daltaí le chéile ó gach ceann dár 31 Coláiste 

Pobail. Bhí an t-atmaisféar spleodrach, agus ba chúis mhór bhróid é an caighdeán 

tallainne a cuireadh os comhair an phobail ar an oíche dhodhearmadta sin. 

 

 

 

 

 

Aoibhneas Fhéile Cheoil 
BOOÁCDL sa 

Cheoláras Náisiúnta 

Figiúirí Rollaithe Iar-bhunscoile 2023/2024 

 Scoileanna Dara Leibhéal CIA iarbhír 

CP Bhaile Adaim  980 
 

CP Ard Giolláin  1001 
 

CP Bhaile Brigín  696 
 

CP Chaisleán Cnucha  1290 
 

Coláiste Chilliain  438 
 

Coláiste Cois Life 620 
 

Coláiste de hÍde 267 
 

Coláiste Pobail Setanta 1,069 
 

CP Pháirc Bhaile Choilín  615 45 

Coláiste Pobail Fóla 658  

CP Ráth an Deagánaigh  425 88 

CP Dhomhnach Bat  813  

CP Ériu 194  

CP Fhine Gall  866  

CP Theach na Giúise  824  

Gaelcholáiste Reachrann 494  

CP na Gráinsí  526 93 

Coláiste na nGlaschnoc 177 209 

CP an Ghrífín  537  

CP Choill an Rí  982 
 

CP na Ciseoige 925 
 

CP Leamhcáin  966 
 

CP Lusca  1081 
 

CP Bhaile Lotrail  998 
 

CP Mhóin Seiscinn  327 
 

CP Ráth Dara  297 
 

CP na Sceirí  1029 
 

CP Naomh Fionnán  661 
 

CP Naomh Caoimhín  489 
 

CP Shoird 931 
 

CP Naomh Mac Dara  901 
 

Iomlán 22,077 435 

3.4 Seirbhísí Forbartha Óige agus Spóirt 

Clár Foghlama Malartach 

Forbraíodh an Clár Foghlama Malartach (ALP) in BOOÁCDL mar fhreagra ar an ngá 

tacú le daoine óga a sainaithníodh mar dhaoine atá i mbaol an scoil a fhágáil faoi bhun 

16 bliana d’aois. I measc na bpríomhcheisteanna a bhaineann leis na daoine óga sin, 

tá drochfhreastal agus baint ag an Oifigeach Oideachais agus Leasa leis an gcás. 

I bhfianaise rath an chláir agus an éilimh air atá ag méadú ó bunaíodh é, tá gá soiléir 

ann an clár a leathnú chun freastal ar níos mó daltaí. Aithnítear raon leathan 

riachtanas i measc daoine óga a dteastaíonn rochtain acu ar oideachas malartach atá 

difriúil ón soláthar atá ar fáil faoi láthair, rud a léiríonn gá le tuilleadh seirbhísí a chur 

ar fáil. 

 

Tá an clár seo ar siúl faoi láthair i gcúig ionad ar fud limistéar Riaracháin BOOÁCDL: 

• Dún Laoghaire 

• Sord 

• Tamhlacht 

• Cluain Dolcáin 

• Baile Brigín 

 

Bhí 107 duine óg i mbun an chláir ó Eanáir - Nollaig 2024. Tá méadú tagtha ar an 

rannpháirtíocht gach bliain, agus in 2024 tháinig ardú 85% ar an líon, léiriú soiléir ar an 

ngá atá ann don chlár! 

 

Seo a leanas sampla de na príomhriachtanais a aithníodh i measc iarratasóirí 2024, 

lena n-áiríodh iad siúd a bhí idir 12-16 bliana: 

• Imní (19 nduine óg) 

• Dúlagar (11 duine óg) 

• Féindochar (4 daoine óga) 

• Uathachas (7 daoine óga) 
 

In 2024, tháinig méadú ar líon na n-atreoruithe de dhaoine óga agus orthu siúd a bhí 

ag freastal a raibh diagnóis NSU acu. Bhí go leor teaghlach a bhí ag iarraidh a gcuid 

leanaí a chur ar aghaidh chuig an gclár gan atreorú ó Oifigeach Oideachais agus Leasa 

(EWO), atá riachtanach chun áit a fháil ar an gclár, ach mhothaigh siad gurbh é an 

t-aon rogha a bhí acu. I roinnt cásanna, cuireadh tacaíocht ar fáil do na teaghlaigh sin 

trí atreorú chuig seirbhísí tacaíochta oibre óige, ach, in go leor cásanna, ní raibh sé 

indéanta cúnamh a thabhairt. 

 

Tacaíonn Oifigeach Óige BOOÁCDL leis an gClár Foghlama Malartaí, mar aon le beirt 

oibrithe óige atá fostaithe ag BOOÁCDL, ceathrar oibrithe óige ó eagraíochtaí eile, 

múinteoir lánaimseartha amháin agus beirt teagascóirí pháirtaimseartha. 

Soláthraíonn foireann oibre óige BOOÁCDL cláir oibre dírí do dhaoine óga 

spriocdhírithe faoi Scéim UBU, chomh maith le cláir thacaíochta agus 

chomhpháirtíochta le grúpaí agus soláthraithe eile seirbhísí óige. 

 

Ionaid Spóirt Dhá Fheidhm 

Tá sé Ionad Spóirt Dhá Fheidhm suite ar fud limistéir riaracháin Chomhairle Contae 

Átha Cliath Theas agus Chomhairle Contae Fhine Gall. Tá na hionaid sin lonnaithe 

i gceantair atá faoi mhíbhuntáiste sóisialta agus eacnamaíoch; Baile Phámar, Cill an 

Ardáin, Teach na Giúise, Baile Choilín, Baile Fiobail agus Baile Brigín. 

Ba é 523,288 líon na n-úsáideoirí in 2024. Tá na hionaid ag dul ó neart go neart gach bliain, 

le grúpaí nua á sainaithint, cláir nua á gcur ar fáil, agus soláthar á mhéadú. Mar shampla, 

in 2024, d’éirigh le Baile Choilín a mol rothaíochta a bhunú go rathúil i gcomhpháirt le 

Comhairle Contae Átha Cliath Theas. Ghlac 360 duine óg páirt sa chlár sin in 2024 

a d’éascaigh foireann an ionaid. Áiríodh ina measc roinnt daoine óga faoi mhíchumas. 

Leanfaidh BOOÁCDL ar aghaidh ag comhoibriú le príomhpháirtithe leasmhara i rith 

2025 maidir le maoiniú d’ionaid spóirt dhá fheidhm. 

 

Clár Spóirt 

I measc an tsoláthair spóirt thacaithe atá ar bun ar fud limistéar riaracháin BOOÁCDL tá: 

• Ceardlanna Spóirt a sheachadadh do dhaoine óga 

• Soláthar don sos leath-théarma agus don samhradh 

• Leabharlann Trealaimh Spóirt agus tacaíocht do ghrúpaí óige agus do 

ghrúpaí deonacha 

• Seisiúin seoltóireachta do dhaoine óga spriocdhírithe 

• Forbairt ar an Lámhleabhar Cluichí in 2024, acmhainn do gach tionscadal óige 

• Éascú ar an Dúshlán Óige Gníomhaí 

 

Is clár spóirt 12 sheachtain é an Dúshlán Óige Gníomhaí do dhaoine óga idir 10-24 

bliana d’aois a reáchtáiltear gach bliain ó Eanáir go Bealtaine. Sa chlár sin, spreagtar 

daoine óga chun triail a bhaint as gníomhaíochtaí éagsúla. In 2024, bhain na 

rannpháirtithe triail as léim phortaigh, dreapadóireacht, damhsa líne agus peilghalf. 

Tacaíonn BOOÁCDL leis an gclár sin, agus é á éascú ag ár gcomhpháirtithe seirbhíse 

óige. In 2024, ghlac 244 duine páirt sa chlár, agus bhí 31 oibrí óige rannpháirteach 

i soláthar 408 uair an chloig d’imeachtaí. I measc na n-ionad a úsáideadh bhí Jump 

Zone, Ionad Dreapadóireachta Faoi Dhíon Bhaile Átha Cliath (Tamhlacht), an tIonad 

Náisiúnta Uisce, agus Ionad Oideachais Allamuigh Bhealach Conglais. 

 

Fíricí agus Figiúirí 

• Thacaigh 37 seirbhís UBU le 14,502 duine óg 

• Thacaigh 224 club deonach cláraithe le 10,665 duine óg. 

• Bhí 114 grúpa deonach i dteideal Deontas Club Óige Áitiúil, agus fuair siad maoiniú. 

 

Athléimneacht & Éifeachtacht 2024 

In 2024, chuir deontas ón Roinn Leanaí, Comhionannais, Míchumais, Lánpháirtíochta 

agus Óige ar chumas BOOÁCDL méadú a dhéanamh ar na seirbhísí UBU atá ann 

cheana féin. I measc na n-iarratasóirí rathúla in 2024, bhí tionscadal Foróige an Chósta 

Thuaidh i bhFine Gall, Remember Us (seirbhís tacaíochta do dhaoine faoi mhíchumas) 

i bhFine Gall, Foróige Thamhlachta sa Teampall Geal, agus tionscadal imeasctha CLG 

Chualann i nDún Laoghaire. 

 

Obair Imeasctha 

In 2024, thacaigh an tOibrí Imeasctha i nDún Laoghaire–Ráth an Dúin le 96 duine óg 

a tháinig go hÉirinn le déanaí ón Úcráin nó a bhí mar iarratasóirí ar Chosaint Idirnáisiúnta 

ó thíortha eile. Bhí na daoine óga sin ag cur fúthu i raon ionad cónaithe agus ionad 

lóistín sa cheantar. I measc na ngníomhaíochtaí a reáchtáladh faoin gclár, bhí: 

• Oiliúint ar Láimhsiú Sábháilte agus Scileanna 

• Cluichí peile pobail do dhaoine óga chun imeascadh agus caidrimh a chothú 

• Ceardlanna cultúrtha ealaíne agus cócaireachta 

• Gníomhaíochtaí cónaithe le daoine óga ó Éirinn agus ó phobail imirceacha 

• Tionscnaimh phobail, lena n-áirítear freastal ar aontaí ceardaíochta agus páirt 

a ghlacadh sa Pharáid Oíche Shamhna. 

 

Gné thábhachtach eile den obair sin ná an tacaíocht a chuireann Foireann Tacaíochta 

CLG Chualann ar fáil. Áiríodh leis sin rannpháirtíocht go leor daoine óga imirceacha trí 

spóirt CLG agus gníomhaíochtaí fisiciúla eile. Mar chuid den rannpháirtíocht sin, cuireadh 

tacaíochtaí breise ar fáil lena n-áirítear seisiúin folláine, ceardlanna ealaíne, comhroinnt 

taithí, obair theiripeach, agus i gcás amháin, mar thoradh ar idirghabháil duine le duine, 

bhain fear óg, Shawn Gobodo, scoláireacht sacair amach sna Stáit Aontaithe. 

Seirbhísí Óige & Tionscadail ar Bun 

 
 

 

  Tamhlacht 
Cluain 

Dolcáin 
Baile Bhlainséir 

Dún Laoghaire - 
Ráth an Dúin 

Contae Bhaile 
Átha Cliath 

Thuaidh  

 

D’Áit Do Spás UBU 

 

 Crosscare 1 2 1 3 1  

 Foróige  1 1 3  2  

 Neamhspleách 6 2 1 3 1  

 CCDLRD    2  
 

 CCBÁCT 4 1    
  

Comhairle 
Contae Fhine 
Gall (FCRS) 

    
1 

 

 Barnardos   1   
 

 Ionad Eolais Óige  

 Crosscare   1  1   

 Tionscnamh Spriocdhírithe um Fhostaíocht Óige  

 Foróige  1      

 Crosscare    1   

 Imeascadh  

 Foróige  1  1    

 Crosscare  1  1   

 Neamhspleách  1   1   

 Clubanna  1     

 Scéim Deontais Clubanna Óige Áitiúil  

 Clubanna 22 10 17 33 22  

3.5 Breisoideachas agus Oiliúint 

Soláthraíonn rannóg Breisoideachas agus Oiliúna (BOO) Bhord Oideachais agus Oiliúna 

Átha Cliath agus Dhún Laoghaire (BOOÁCDL) cláir agus seirbhísí cuimsitheacha atá 

beartaithe chun dul chun cinn eacnamaíoch agus sóisialta a chothú ar fud cheantair 

Fhine Gall, Chontae Átha Cliath Theas agus Dhún Laoghaire-Ráth an Dúin. 

 

Cuimsíonn ár bpobal foghlama réimse leathan daoine, lena n-áirítear daltaí a d’fhág an 

scoil go luath, céimithe le déanaí, printísigh, agus daoine fásta atá ag filleadh ar an 

oideachas. Cuirimid béim ar leith ar thacaíocht a thabhairt do ghrúpaí tosaíochta amhail 

foghlaimeoirí faoi mhíchumas, dídeanaithe, iarrthóirí tearmainn, daoine dífhostaithe, 

agus daoine atá dífhostaithe go fadtéarmach. Ina theannta sin, aithnímid an tábhacht 

riachtanach a bhaineann le deiseanna feabhsúcháin scileanna agus athoiliúna a chur ar 

fáil do dhaoine atá fostaithe faoi láthair, lena chinntiú go bhfanfaidh a gcumas oiriúnach 

do thimpeallacht oibre agus gheilleagrach atá ag athrú go tapa. 

 

Tá tiomantas daingean ag rannóg BOO de chuid BOOÁCDL do chóras foghlama atá 

dírithe ar an bhfoghlaimeoir, agus déanaimid ár ndícheall eispéiris oideachais den 

scoth a sholáthar do gach duine a roghnaíonn a dturas foghlama a dhéanamh linn. 

Cuireadh Plean Seirbhíse BOO 2024 le chéile tar éis machnamh cúramach ar 

riachtanais aonair foghlaimeoirí agus riachtanais phobail, agus ag an am céanna 

freagraíodh do riachtanais scileanna fostóirí áitiúla agus réigiúnacha ann. Tá léirithe 

sa Tuarascáil Bhliantúil seo an chaoi ar éirigh leis an rannóg BOO na spriocanna sin 

a bhaint amach i rith na bliana. 

 

Forbhreathnú ar Sholáthar BOO 2024 

In 2024, tháinig fás suntasach ar sholáthar Breisoideachais agus Oiliúna (BOO) 

i mBord Oideachais agus Oiliúna Átha Cliath agus Dhún Laoghaire (BOOÁCDL). 

Shroich líon iomlán na gclárúchán 42,399, rud a léiríonn ardú 8.5% i gcomparáid le 

2023. Mhéadaigh líon na bhfoghlaimeoirí aonair freisin go dtí os cionn 25,000, rud 

a léiríonn ár dtiomantas leanúnach don inrochtaineacht oideachais. 

 

Ba phríomhthiománaí den fhás sin freagra straitéiseach BOOÁCDL ar an bPlean 

Gníomhaíochta Náisiúnta do Printíseachtaí. Mar thoradh air sin, tháinig méadú 

suntasach 70% ar líon na bprintíseach, rud a thug an líon iomlán go 804 in 2024. 

Tuartar go leanfaidh an t-éileamh ar BOO sa réigiún seo ag fás, agus meastar go 

mbeidh 44,982 clárúchán i gcúrsaí BOO in 2025. Ag féachaint chun cinn, beidh straitéis 

Bhreisoideachais agus Oiliúna BOOÁCDL dírithe go seasmhach ar 

thrí phríomhchuspóir: 

1. Sármhaitheas a chur chun cinn sa teagasc agus san fhoghlaim 

2. Eispéireas ardchaighdeáin a chinntiú don fhoghlaimeoir 

3. Cur le forbairt pobail agus le neart eacnamaíoch 

 

Treisítear leis an gcur chuige sin tiomantas BOOÁCDL chun deiseanna oideachais 

tionchariúla agus nuálacha a sholáthar a fhreastalaíonn ar riachtanais an 

fhoghlaimeora aonair agus ar an gcomhthéacs sóisialta níos leithne. Aithníonn 

BOOÁCDL an tírdhreach daonra atá ag athrú ina cheantair sheirbhíse, agus tá BOO 

á shuí aige mar chatalaíoch don fhoghlaim ar feadh an tsaoil. 

 

Tionscnamh Choláiste na Todhchaí 

Tá BOOÁCDL ag cur chun cinn thionscamh Choláiste na Todhchaí faoi láthair trí iarrachtaí 

straitéiseacha maidir le hionad oiriúnach a fháil agus trí ghníomhaíochtaí pleanála 

cuimsitheacha. Tar éis Cás Gnó maidir le Fáil Suímh a fhorbairt, tá BOOÁCDL ag obair le 

SOLAS chun straitéis tairisceana a ullmhú d’fhonn suíomh sonraithe a cheannach don áis 

nua BOO i Sord. Tá comhoibriú ar siúl le Foireann Caipitil SOLAS chun an straitéis sin 

a chríochnú agus a chur faoi bhráid an Aire le haghaidh faomhadh. 

 

Táthar ag súil le faomhadh aireachta don tionscadal, rud a chuirfidh ar chumas 

BOOÁCDL dul ar aghaidh le tairiscint don suíomh sonraithe. Tá tiomantas daingean 

ag BOOÁCDL don tionscnamh sin agus iarrachtaí forbartha ag dul i méid. Rinne an 

eagraíocht comhairliúcháin fhairsinge le foireann agus bainistíocht BOO, agus 

bunaíodh grúpaí oibre a dhíríonn ar réimsí ríthábhachtacha amhail nósanna imeachta 

iontrála, straitéisí margaíochta agus pleanáil soláthair. 

 

Tá obair cur i bhfeidhm ar siúl faoi láthair chun Coláiste na Todhchaí a chruthú a bheidh 

tréithrithe ag córas iontrála aontaithe agus sruthlínithe. I measc na ndul chun cinn 

tábhachtach i bhforbairt bonneagair tá cur isteach ar chás gnó sealadach atá dírithe ar 

phríomhcholáiste molta BOO i Sord. Le linn an tionscadail athraithe sin, tá BOOÁCDL 

tiomanta d’fhorbairt chuimsitheach leanúnach i bpáirt le rannpháirtíocht ghníomhach 

ó gach páirtí leasmhar. 

 

• Tosaíocht Breisoideachais agus Oiliúna - Foghlaim ar feadh an tsaoil 

Tá sé mar aidhm ag BOO in BOOÁCDL rannpháirtíocht a chur chun cinn agus 

a éascú ar feadh slite beatha agus saolta trí chuir chuige níos modúlaí, solúbtha, 

atá faoi stiúir na teicneolaíochta agus a mhaireann ar feadh na bliana a ghlacadh 

lena n-éascaítear conairí foghlama marthanacha inar féidir cur le creidiúintí agus 

cáilíochtaí le himeacht ama. Bhain BOOÁCDL amach 136% dár sprioc don 

Fhoghlaim ar Feadh an tSaoil do 2024 bunaithe ar shonraí a bhí ar fáil 

ó Dheaiseanna Comhaontuithe Feidhmíochta Straitéisí SOLAS. 

 

• Tosaíocht Breisoideachais agus Oiliúna - Conairí agus Dul Chun Cinn 

Tá spriocanna comhaontaithe ag BOO in BOOÁCDL le SOLAS maidir le 

foghlaimeoirí a chur ar aghaidh chuig an bhfostaíocht agus bealaí a chruthú 

a chuirfidh foghlaimeoirí ar aghaidh laistigh de BOO agus go dtí an tArdoideachas. 

Mar thoradh air sin, tá machnamh suntasach déanta ag ionaid/scoileanna agus 

coláistí BOO ar conas is féidir na spriocanna sin a bhaint amach, agus cuireadh go 

leor gníomhartha i bhfeidhm ar fud BOO lena chinntiú go mbaintear ár spriocanna 

amach. Bhain BOOÁCDL 122% dár sprioc amach maidir le dul chun cinn 

foghlaimeoirí sa Bhreisoideachas agus Oiliúint (BOO) in 2024, bunaithe ar shonraí 

atá ar fáil ó Dheaiseanna Comhaontuithe Feidhmíochta Straitéisí SOLAS. 

 

Dearbhú Cáilíochta BOO 

Tá BOO BOOÁCDL tiomanta d’fheabhsú leanúnach trí mhonatóireacht, 

féinmheastóireacht agus dearbhú cáilíochta. In 2024, leathnaíodh Mol na Measúnóirí 

le huirlisí agus acmhainní oiliúna chun tacaíocht agus faisnéis fheabhsaithe a chur ar 

fáil do bhaill foirne agus d’ionaid. Cuirfidh an tAonad um Dheimhniú Cáilíochta 

straitéisí atá bunaithe ar shonraí i bhfeidhm, agus déanfaidh sé anailís ar thorthaí 

deimhniúcháin chun tagarmharcanna náisiúnta a choinneáil. Le linn 2024, chuir Aonad 

Dearbhaithe Cáilíochta (QA) Bhord Oideachais agus Oiliúna Átha Cliath agus Dhún 

Laoghaire (BOOÁCDL) lena Phlean Straitéiseach Gníomhaíochta Cáilíochta, agus 

díríodh ar thagarmharcáil feidhmíochta chórasach ar fud ionaid Bhreisoideachais 

agus Oiliúna (BOO). Cuireadh feabhas ar chur chuige an aonaid trí chur i bhfeidhm 

polasaithe nuashonraithe tábhachtacha, go háirithe an Polasaí Foghlama Cumaisc, an 



Bord Oideachais agus Oiliúna Átha Cliath agus Dhún Laoghaire  Tuarascáil Bhliantúil 2024 

 59 

Polasaí Measúnaithe, agus an Polasaí um Fhorbairt Ghairmiúil agus Foghlama. Tá na 

nuashonruithe beartais straitéiseacha sin beartaithe chun caighdeáin cháilíochta 

chomhsheasmhacha a chinntiú, modheolaíochtaí seachadta oideachais a fheabhsú, 

agus tacú le forbairt ghairmiúil leanúnach ar fud sheirbhísí oideachais na heagraíochta 

 

Forbairt Beartais DC 

Rinneadh dul chun cinn suntasach ar an obair ar an gCreat DC aontaithe in 2023. 

Forbraíodh láithreán láraithe SharePoint ar an Mol DC, áit a raibh gach ball foirne BOO 

in ann rochtain a fháil ar na leaganacha is déanaí de na beartais agus nósanna 

imeachta reatha go léir. Rinneadh anailís ar bhearnaí chun polasaithe agus nósanna 

imeachta nach mór a fhorbairt a aithint, agus tá roinnt polasaithe á bhforbairt faoi 

láthair, amhail Polasaí Forbartha, Monatóireachta agus Athbhreithnithe Clár, agus 

Polasaí Aitheantais Réamhfhoghlama (ARF). 

 

Anailís Sonraí 

In 2024, chuir an tAonad Dearbhaithe Cáilíochta (QA) lena chur chuige atá bunaithe ar 

shonraí maidir le monatóireacht cáilíochta trí straitéis chuimsitheach a chur i bhfeidhm. 

D’fhorbair an tAonad modheolaíocht shofaisticiúil a chomhcheanglaíonn teicnící 

samplála cuspóiriúla agus randamacha chun sonraí cainníochtúla agus cáilíochtúla 

a anailísiú ar fud ionaid Bhreisoideachais agus Oiliúna (BOO). Trí Phríomhchritéir 

Feidhmíochta a aithint agus pacáistí sonraí mionsonraithe a chruthú, d’éascaigh an 

tAonad DC sainaithint rioscaí a dhéanamh go cruinn, agus thug sé léargas cuimsitheach 

d’aonaid rialachais ar shonraí deimhniúcháin agus ar dháileadh grád. Cumhachtaíonn an 

cur chuige córasach sin ceannairí oideachais chun athbhreithnithe cuimsitheacha 

a dhéanamh agus cinntí straitéiseacha eolacha a ghlacadh, rud a chinntíonn dearbhú 

cáilíochta láidir agus feabhsú leanúnach ar chláir oideachais BOOÁCDL. 

 

Gníomhaíocht Forbartha, Bailíochtaithe agus Athbhreithnithe Clár 

Tá an tAonad Dearbhaithe Cáilíochta (QA) rannpháirteach i roinnt tionscnaimh 

oideachais thábhachtacha. Tá sé páirteach i dtionscadal píolótach náisiúnta chun 28 

modúl cláir do ghradaim DCCÉ a nuashonrú, agus dréachtaí le cur isteach i Mí Eanáir 

agus na leaganacha deiridh le bheith réidh faoi thús Mhí na Bealtaine 2025 chun am 

leordhóthanach ullmhúcháin a thabhairt don fhoireann. Ina theannta sin, tá an tAonad 

ag stiúradh roinnt tionscadail nuálacha, lena n-áirítear clár atá maoinithe ag SOLAS 

darb ainm “Scileanna Boga do Chúramóirí” a chuimsíonn réaltacht fhíorúil (VR) agus 

intleacht shaorga (IS) ar fud ceithre mhioncháilíocht a bheidh ina nDámhachtain 

Sainchuspóra. Tá an tAonad DC freisin i gceannas ar fhorbairt Dámhachtana 

Sainchuspóra in “IS san Obair” i gcomhar le SOLAS a mbeidh dhá mhioncháilíocht san 

áireamh inti, dírithe ar chúrsaí eitice agus ar chúinsí straitéiseacha a bhaineann le 

húsáid IS i suíomhanna oibre. Ina theannta sin, tá siad ag forbairt mioncháilíocht 

i “bhFoghlaim agus Forbairt san Áit Oibre” i gcomhpháirtíocht le SOLAS freisin 

 

Litearthacht d’Aosaigh 

Leanann BOOÁCDL de bheith ag tabhairt tosaíocht d’fhadhbanna litearthachta daoine 

fásta ar fud an réigiúin. Tá an Straitéis Litearthachta d’Aosaigh don Saol (ALL), 

a seoladh in 2021, tar éis ról claochlaitheach a bheith aici maidir le cuir chuige nua 

a mhúnlú i leith oideachas agus forbairt scileanna d’aosaigh. 

 

In 2024, tháinig an Chomhghuaillíocht Réigiúnach Litearthachta chun cinn mar 

mheicníocht lárnach chun tionscnaimh litearthachta a chomhordú ar fud an cheantair. 

Bunaíodh an Chomhghuaillíocht in 2023, agus léiríonn sí cur chuige comhpháirtíochta 

agus pobail chun tacú le riachtanais foghlama daoine fásta. Is é príomhfhócas na 

Comhghuaillíochta ná forbairt agus cur i bhfeidhm Plean Litearthachta Réigiúnaigh 

chuimsithigh, ar aon dul le Straitéis 10 mBliana ALL do Litearthacht Daoine Fásta. 

 

Tiomantas don Fhoghlaim a Fheabhsaítear leis an Teicneolaíocht chun Tacú le 

Foghlaim Neamhspleách agus Chomhoibríoch 

In 2024, lean an Fhoireann Foghlama Digití (DLT) de bheith ag cur claochlú digiteach 

chun cinn ar fud sheirbhísí, sholáthraithe agus fhoireann uile BOOÁCDL. Ba trí fhorbairt 

ghairmiúil straitéiseach agus comhtháthú teicneolaíochta a baineadh é sin amach. Ag 

coinneáil lena chur chuige comhoibríoch, reáchtálann an fhoireann cruinnithe rialta 

trasrannacha a raibh ionadaithe ó BOO, Oideachas Aosach, Ógtheagmháil, agus TF 

páirteach iontu. Tá na cruinnithe sin ríthábhachtach chun cumarsáid a shruthlíniú agus 

éifeachtúlacht oibríochtúil a fheabhsú. 

 

Leantar den oiliúint chuimsitheach a chur ar fáil don fhoireann ar fud na ranna éagsúla, 

lena chinntiú go bhfuil múinteoirí feistithe leis na scileanna digiteacha riachtanacha 

chun an Córas Bainistíochta Foghlama (LMS) a úsáid go héifeachtach agus chun cuir 

chuige nuálacha teagaisc agus foghlama a chur chun cinn. 

Comhionannas agus Cuimsiú Gníomhach: Straitéisí chun Bacainní ar rannpháirtíocht 

in BOO a laghdú 

• Cuimsiú a Chothú 

Dhírigh ceann de na spriocanna do BOO BOOÁCDL ar rannpháirtíocht a leathnú 

do chohóirt tosaíochta lena n-áirítear iad siúd atá faoi mhíchumas, baill den 

phobal Romach, baill den lucht siúil, dídeanaithe agus iarrthóirí tearmainn. 

Bhain BOOÁCDL 224% dár sprioc amach maidir le Rannpháirtíocht a Leathnú 

do 2024, bunaithe ar shonraí deiridh ó Dheaiseanna Comhaontuithe 

Feidhmíochta Straitéisí (SPA) SOLAS, rud a léiríonn méadú ar na figiúirí ó 2023 

 

• Ciste Reach 2024 

Tá sé mar aidhm ag an deontas sin maoiniú a chur ar fáil chun tacú le 

foghlaimeoirí faoi mhíbhuntáiste oideachasúil a bheith rannpháirteach in 

Oideachas Aosach agus Pobail. Riarann an rannóg BOO in BOOÁCDL an ciste sin 

thar ceann SOLAS, agus in 2024 bhí sé iarratasóir is tríocha ann, agus fuair fiche 

is a seacht duine díobh maoiniú. Chuir deontais ar chumas eagraíochtaí pobail 

tionscnaimh a chur i bhfeidhm ó thionscadail ghlasa mar uaschúrsáil ar mhaithe 

le hinbhuanaitheacht go bunú leabharlann taighde d’fhoghlaimeoirí, tionscadail 

aclaíochta, aireachais agus folláine, go dtí soláthar saintrealamh digiteach chun 

freastal ar riachtanais chasta seomra ranga na bhfoghlaimeoirí atá faoi 

mhíbhuntáiste atá faoi mhíchumas agus a bhfuil dúshláin Bhéarla acu araon. 

 

• Ciste do Scoláirí faoi Mhíchumas 

Ba é BOO a riar an Ciste do Scoláirí faoi Mhíchumas (FSD), agus chuir sé 

maoiniú ar fáil chun príomhsheirbhísí agus tacaíochtaí a sholáthar do 188 

scoláire uathúil atá faoi mhíchumas ar chúrsaí lánaimseartha in 2024. 

Chuimsigh sé sin cohórt 23/24 agus cohórt 24/25 araon. 

 

Tacaíocht, Foghlaim Ghairmiúil agus Forbairt do Bhaill Foirne 

Léirigh tionscnaimh forbartha gairmiúla BOOÁCDL idir Eanáir agus Nollaig 2024 

tiomantas eisceachtúil maidir le sármhaitheas oideachais a chur i bhfeidhm agus 

cultúr foghlama leanúnaí a chothú. Trí chlár cuimsitheach de 23 ceardlann, sholáthair 

an eagraíocht oiliúint ar ardtionchar i réimsí ríthábhachtacha lena n-áirítear: 

comhtháthú teicneolaíochta ceannródaíche, amhail Intleacht Shaorga sa seomra 

ranga, straitéisí bainistíochta ranga, teicnící foghlama nuálacha amhail léarscáiliú 

intinne, tacaíocht speisialaithe do scoláirí a bhfuil riachtanais éagsúla acu, go háirithe 

dóibh siúd a bhfuil Neamhord Speictrim Uathachais (NSU) acu. Reáchtáladh na 

ceardlanna sin faoi stiúir cleachtóirí saineolacha ó institiúidí ar nós OT Bhaile Átha 

Cliath agus ó sheirbhísí tacaíochta speisialaithe, agus mheall líon mór de 257 

rannpháirtí gairmiúil san iomlán. Léiríonn sé sin an dúil láidir atá ag an bhfoireann le 

haghaidh forbairt ghairmiúil agus tiomantas na heagraíochta cleachtais oideachais 

a fheabhsú agus tacú le foghlaimeoirí a bhfuil riachtanais éagsúla acu. 

 

Córais Chumarsáide Fheabhsaithe Inmheánacha agus Sheachtracha 

Mol FG 

Seoladh an Mol Forbartha Gairmiúla (PD Hub) i Meán Fómhair 2024, agus bhí dhá 

phríomhchuspóir aige: 

• Rochtain ar dheiseanna forbartha gairmiúla a fheabhsú do gach ball foirne BOO 

• Rannpháirtíocht agus gníomh páirteach i ngníomhaíochtaí forbartha gairmiúla 

a mhéadú 

 

Léiríodh i gceathrú ráithe 2024 dul chun cinn suntasach sa chlár forbartha gairmiúla. 

Idir Meán Fómhair agus Nollaig 2024, chláraigh 200 ball foirne le haghaidh 

gníomhaíochtaí oiliúna, rud a léiríonn méadú 55% i gcomparáid leis na 129 rannpháirtí 

a taifeadadh sa tréimhse ocht mí roimhe sin. 

 

Mol Sonraí 

Cuireadh an Mol Sonraí i bhfeidhm go céimneach i ngach ionad agus coláiste BOO 

chun cumarsáid níos sruthlínithe a éascú. Tá sé á fheidhmiú agus á bhainistiú ag an 

bhfoireann Pleanála, Sonraí agus Maoinithe chun taifid a choinneáil ar cheadanna 

PLSS, iarratais ar mhaoiniú agus doiciméid oiliúna chomh maith le comhoibrithe ad 

hoc ar mhaithe le dul chun cinn straitéiseach BOOÁCDL. 

 

Líonrú Straitéiseach agus Comhpháirtíochtaí le Príomhpháirtithe Leasmhara 

Leanann BOO in BOOÁCDL lena chaidrimh le raon leathan páirtithe leasmhara 

a fhorbairt ag leibhéal réigiúnach agus náisiúnta araon lena n-áirítear: SOLAS, 

RBATNE, ROS, Institiúidí Ardoideachais, DCCÉ, BOOÉ, an Roinn Coimirce Sóisialaí, 

Léargas, AONTAS, NALA, an Fóram Réigiúnach Scileanna, Plean Fiontraíochta 

Réigiúnaí Bhaile Átha Cliath, na Cumainn Tráchtála uile atá bunaithe i mBaile Átha 

Cliath, Fiontraíocht Éireann, GFT Éireann, Grúpa Straitéise Scileanna Fhine Gall, Cathair 

Foghlama Bhaile Átha Cliath, Co. Co. DLRD, Co. Co. Fhine Gall, Co. Co. Átha Cliath 

Theas, Cuideachtaí Forbartha Áitiúla agus an iliomad eagraíochtaí pobail, fostóirí agus 

páirtithe leasmhara eile. 

Leanann BOOÁCDL ag obair go dlúth le raon leathan d’fhostóirí agus d’fhostaithe atá ag 

fás trí na cláir Scileanna chun Dul Chun Cinn agus Scileanna le haghaidh Oibre araon. 

D’eagraigh agus threoraigh an Bainisteoir um Rannpháirtíocht Fiontraíochta ár gcur 

chuige maidir le rannpháirtíocht leis an bhfiontraíocht. Mar chuid den obair sin, bunaíodh 

aonad lárnach seirbhísí do ghnó mar phointe teagmhála aonair d’fhiontair i gceantair 

údaráis áitiúla Fhine Gall, Bhaile Átha Cliath Theas agus Dhún Laoghaire-Ráth an Dúin. 

 

 

Tugann ár gcumas líonraí straitéiseacha agus comhpháirtíochtaí a fhorbairt le 

príomhpháirtithe leasmhara léargas ar ár n-éifeachtúlacht, rud a léirítear leis an bhfíric 

gur bhain BOO 132% dá sprioc amach don chlár Scileanna chun Dul Chun Cinn agus 

154% dá sprioc don chlár Scileanna le haghaidh Oibre in 2024, éachtaí nach mbeadh 

indéanta gan rannpháirtíocht leanúnach le raon leathan páirtithe leasmhara. 

3.6 Seirbhísí Tacaíochta Síceolaíochta 

Tá an tSeirbhís Tacaíochta Síceolaíochta (STS) ar fáil do scoláirí in 

iar-bhunscoileanna, in ionaid Ógtheagmháil, agus i réimsí den Bhreisoideachas agus 

Oiliúint (BOO) faoi scáth Bhord Oideachais agus Oiliúna Átha Cliath agus Dhún 

Laoghaire (BOOÁCDL). Cuirtear raon leathan tacaíochtaí síceolaíochta ar fáil mar 

fhreagra ar iarratais ó scoileanna/ionaid. Cuireann an STS tacaíocht ghearrthéarmach 

ar fáil do na baill foirne a oibríonn laistigh de BOOÁCDL freisin. Ar leibhéal sistéamach, 

glacann an STS páirt i dtaighde, in oiliúint agus i dtionscnaimh de chuid an BOO. 

 

Scóip 

Cuireann an STS seirbhís ar fáil de réir na n-acmhainní atá ar fáil. Tá idirghabhálacha 

na foirne dírithe ar an méid seo a leanas: 

• Soláthar tacaíochta dírí agus indírí do dhaltaí 

• Réiteach deacrachtaí iompraíochta, spreagtha, mothúchánacha agus 

cognaíocha trí mheasúnú agus idirghabháil theiripeach 

• Obair choisctheach le grúpaí spriocdhírithe 

• Tacaíocht ghairmiúil na foirne teagaisc, e.g. Comhairliúchán. 

• Oiliúint inseirbhíse i réimsí éagsúla 

• Freagairt ar theagmhais chriticiúla 

• Tacaíocht d’fhoireann 

 

Gníomhartha Samplacha 

Chuaigh thart ar 1239 ball foirne i dteagmháil leis an STS do raon cuspóirí lena 

n-áirítear comhairliúchán, oiliúint inseirbhíse agus tacaíocht. Tugadh aghaidh ar 

riachtanais thart ar 173 scoláire trí idirghabhálacha aonair nó grúpa. Lean an STS ar 

aghaidh ag comhoibriú le gníomhaireachtaí seachtracha amhail SNSO, BOO Chathair 

Bhaile Átha Cliath, an Coláiste Ollscoile, Baile Átha Cliath, agus an FSS. 

 

Gníomhaíochtaí Samplacha 

1. Tacaíocht do Dhaltaí a bhfuil Riachtanais Oideachais Bhreise acu – seisiún 

foghlama gairmiúil lena gcuirtear taithí phraiticiúil ar fáil trí ghníomhaíochtaí 

idirghníomhacha ar chuid de na príomhchatagóirí riachtanais oideachais 

speisialta, lena n-áirítear Disléicse, Neamhord an Easnaimh Airde agus na 

Hipirghníomhaíochta (ADHD), Diospraicse, agus Míchumas Foghlama 

Ginearálta Éadrom. 

2. Tionscnamh Meabhairshláinte Changing Minds - clár forbartha pearsanta trí 

chuid do bhaill foirne, arna sheachadadh ar líne i dtrí sheisiún dhá uair an chloig.  

3. Garchabhair Shíceolaíoch (PFA) – oiliúint maidir le freagra daonna agus tacúil 

do dhuine a d’fhéadfadh cúnamh a bheith de dhíth air/uirthi tar éis géarchéime 

nó éigeandála. 

4. Strus agus Fuinneog na Caoinfhulaingthe a Thuiscint – seisiún ina ndírítear ar 

strus, na hiarmhairtí a bhaineann leis, agus bealaí chun acmhainn níos mó 

a fhorbairt chun dul i ngleic le ciapadh, chomh maith le suaimhneas, áthas agus 

ceangal a mhéadú linn féin agus le daoine eile. 

5. Líonra NSU líonra foghlama gairmiúla trína dtugtar le chéile Comhordaitheoirí 

Ranganna NSU le haghaidh forbairt ghairmiúil speisialaithe agus chun foghlaim 

idir piaraí a éascú ina ndírítear ar dhúshláin chumarsáide agus iompraíochta. 

6. Líonra Comhairleoirí Treorach - leanadh ar aghaidh leis an líonra foghlama 

gairmiúla fad-bhunaithe sin atá oscailte do Threoirchomhairleoirí i scoileanna, sa 

bhreisoideachas agus san Oideachas Aosach in 2023, agus díríodh ar thráma. 

7. Rinne an STS comhoibriú leis an Aonad Foghlama agus Forbartha Gairmiúla 

agus sheachaid sé sraith ceardlann mar chuid d’fhéilire F&FG laistigh de BOO. 

8. D’oibrigh an STS freisin leis an bhFoireann Foghlama Digití agus tá an modúl 

ar líne den Tionscnamh Meabhairshláinte Changing Minds anois óstáilte ar 

ardán Moodle BOO 

 

B’in sampla den obair a dhéanann an STS i láthair go pearsanta agus ar líne. Is ionann 

na tionscnaimh thuasluaite agus méid suntasach oibre ó thaobh taighde, ullmhúcháin 

agus seachadta de. 

Cuid 4 - Príomhchaidrimh 

Lean BOOÁCDL le comhpháirtíochtaí láidre a chothabháil in 2024 le raon comhlachtaí 

agus gníomhaireachtaí oideachais a thacaíonn le forbairt curaclaim agus forbairt 

ghairmiúil. Áiríodh leis sin nascadh leis an gComhairle Náisiúnta Curaclaim agus 

Measúnachta (CNCM), an tSeirbhís um Fhorbairt Ghairmiúil do Mhúinteoirí (PDST) 

agus le Foireann na Sraithe Sóisearaí (JCT). 

Lean BOOÁCDL ag obair i dtreo a thosaíochtaí maidir le líonrú straitéiseach agus 

comhpháirtíochtaí le príomhpháirtithe leasmhara. Cuimsíonn na páirtithe leasmhara 

sin comhlachtaí reachtúla agus poiblí, údaráis áitiúla, soláthraithe eile oideachais 

agus oiliúna lena n-áirítear grúpaí abhcóideachta, pobail, neamhbhrabúis, deonacha 

agus óige. Tá comhpháirtíochtaí straitéiseacha ag BOOÁCDL freisin le fostóirí agus 

líonraí fiontair áitiúla chun tacú le cláir uas-scilithe agus athscilithe don mhargadh 

saothair áitiúil/réigiúnach, agus éascú a dhéanamh orthu, lena n-áirítear tacaíochtaí 

d’fhostóirí printíseach. 

 

Lean foghlaim dhigiteach de bheith ina cuid ollmhór dár saol in 2024. Chuaigh 

BOOÁCDL i dteagmháil agus d’oibrigh sé le saineolaithe/saineolas tionscail chun tacú 

le teagasc agus foghlaim faoi na tionscadail agus/nó tionscnaimh seo a leanas: 

 

• Foghlaim agus comhoibriú digiteach de bharr ainmniú Apple ar BOOÁCDL mar 

Ionad Oiliúna Réigiúnach - lena dtacaítear le seisiúin FGL fíorúla rialta do 

mhúinteoirí agus d’fhoghlaimeoirí ar fud BOOÁCDL. 

• Foghlaim dhigiteach agus comhoibriú lenár gcomhpháirtí straitéiseach 

‘Wriggle’ - lena dtacaítear leis an Tionscadal Naisc Gléas Amháin Dalta Amháin 

ina lárnaítear gach gné lóistíochta agus riaracháin de chur ar fáil Gléas Amháin 

Dalta Amháin. 

• Foghlaim dhigiteach agus comhoibriú le scoileanna ‘Big Picture’ i dtionscadal 

ERASMUS ina imscrúdaítear samhlacha foghlama malartacha ar fud an domhain. 

 

Is ionad scrúdaithe údaraithe Béarla Cambridge é BOOÁCDL. Tugann an caidreamh 

sin saineolas i réimse an teagaisc, na foghlama agus an mheasúnaithe Béarla. Is féidir 

scoláirí ó chúlra imirceach a fhreastalaíonn ar iar-bhunscoileanna, Ógtheagmháil, 

Ionaid Oiliúna Speisialta agus Coláistí Breisoideachais a mheasúnú de réir mar is gá 

trí úsáid a bhaint as tairseach trialacha ar líne do thástáil socrúcháin Béarla Cambridge 

a bhfuil BOOÁCDL údaraithe lena bhainistiú. 

 Áiríodh ar obair na bpáirtithe leasmhara a rinneadh in 2024 tuairisciú agus comhoibriú 

leis an Roinn RBATNE, an Roinn Oideachais (RO), an Roinn Leanaí, Comhionannais, 

Míchumais, Lánpháirtíochta agus Óige (RLCMLÓ) agus SOLAS thar réimse na 

scoileanna, an bhreisoideachais agus na hoiliúna, chomh maith le cláir agus seirbhísí 

óige. In 2024, leanadh leis an gcomhaontú idirghníomhaireachta idir BOOÁCDL agus 

an Roinn Coimirce Sóisialaí chun deiseanna oideachais agus oiliúna a sholáthar do 

dhaoine aonair nach bhfuil gníomhach sa mhargadh saothair. 

 

Lean BOOÁCDL dá cuid oibre mar pháirtí leasmhar, agus é ag cur le forbairt 

eacnamaíoch, chultúrtha agus shóisialta i limistéar riaracháin an Bhoird, is é sin 

Comhairlí Contae Dhún Laoghaire-Ráth an Dúin, Fhine Gall, agus Átha Cliath Theas. Tá 

BOOÁCDL ina bhall de Choistí Forbartha Pobail Áitiúla (LCDC) na dtrí chomhairle, agus 

tacaíonn sé le hobair na gcomhpháirtíochtaí ceantair áitiúil trí obair 

idirghníomhaireachta áitiúil agus ballraíocht bhoird de na cuideachtaí forbartha áitiúla 

éagsúla lena n-áirítear Empower, Comhpháirtíocht Dheisceart Bhaile Átha Cliath agus 

Comhpháirtíocht Chontae Átha Cliath Theas. 

 

I measc cuidiú eile ó BOOÁCDL in 2024 le forbairtí san earnáil oideachais agus oiliúna, 

bhí ionadaíocht ar chomhlachtaí rialaithe Ollscoil Teicneolaíochta Bhaile Átha Cliath 

agus ar Institiúid Ealaíne, Deartha agus Teicneolaíochta Dhún Laoghaire (IADT), 

chomh maith le comhoibriú le Dearbhú Cáilíochta agus Cáilíochtaí Éireann (DCCÉ), go 

háirithe maidir le forbairt dámhachtainí nua san earnáil cúraim leanaí. 

 

In 2024, rinne Bord Oideachais agus Oiliúna Átha Cliath agus Dhún Laoghaire 

comhoibriú le líon mór eagraíochtaí agus institiúidí eile trí sholáthar uaireanta teagaisc 

nó cúnaimh airgeadais, lena n-áirítear: 

• Scoil Speisialta Benincasa 

• An tSeirbhís Náisiúnta Meabhairshláinte Fóiréinsí (Dún Droma & Port Reachrann) 

• Scoil Speisialta Naomh Íde, Port Reachrann 

• Ceardlann Oiliúna Pobail Dhún Laoghaire 

• Tionscadal Deonach, Tamhlacht Thiar 

• Grúpa Acmhainní Oideachais Fhine Gall 

• Ceardlann Oiliúna Fhine Gall 

• Oiliúint Ghinearálta don Lucht Siúil 

• Ceardlann Oiliúna Pobail Bhaile Uí Rónáin 

• Scoil Speisialta Naomh Agaistín 

• Tionscadal Lucht Siúil Thamhlachta 

• Tionscadal Tivoli, Dún Laoghaire 

• Clár an Túir, Co. Bhaile Átha Cliath 

• Youth Horizons 

• Scoil Speisialta na Crannóige Nuaí 

• Aonad Cúraim Speisialta Bhaile Uí Dhúda 

• Ionad Coinneála Bhaile an Oibricigh 

 

Lean BOOÁCDL lena chaidreamh le Seirbhísí Comhroinnte SGCO a neartú trí fhorbairt 

leanúnach an chórais párolla, aistriú íocaíochtaí foghlaimeora agus uasghrádú ár 

bpacáiste airgeadais. 

 

 

 

 

 

 

 

 

 

 

 

 

 

 



Bord Oideachais agus Oiliúna Átha Cliath agus Dhún Laoghaire  Tuarascáil Bhliantúil 2024 

 69 

AGUISÍNÍ 

 

AGUISÍN A 

Foireann Bainistíochta Shinsearach BOO Dhún Laoghaire: 

• Caitríona Murphy, Príomhoifigeach Feidhmiúcháin Gníomhach 

• Paul Turner, Stiúrthóir Tacaíochta agus Forbartha Eagraíochta 

• Mark McDonald, Stiúrthóir Scoileanna 

• Nichola Spokes, Stiúrthóir Scoileanna 

• Siobhán Lynch, Stiúrthóir Gníomhach Breisoideachais agus Oiliúna 

AGUISÍN B 

Suíomhanna BOOÁCDL 
 

Pobalscoileanna Náisiúnta 

PSN an Mhóinéir Leathain 

PSN Iarthar na Cathrach & Theach Sagard 

PSN Leamhcáin 

PSN Ghleann na hAbhann 

PSN Aoife 

PSN Choilm 

PSN Chormaic 

PSN Ghráinne 

PSN Thamhlachta 

 

Coláistí Pobail Ainmnithe 

Coláiste Pobail Chaisleán Cnucha 

Coláiste Cois Life 

Coláiste de hÍde 

Coláiste Pobail Pháirc Bhaile Choilín 

(a chuireann BO ar fáil freisin) 

Coláiste Pobail Ráth an Deagánaigh 

(a chuireann BO ar fáil freisin) 

Coláiste Pobail Theach na Giúise 

 

 

 

 

 

 

Gaelcholáiste Reachrann 

Coláiste Pobail na Gráinsí (a chuireann 

BO ar fáil freisin) 

Coláiste Pobail Mhóin Seiscinn 

(a chuireann BO ar fáil freisin) 

Coláiste Pobail Ráth Dara 

Coláiste Pobail Naomh Caoimhín 

(a chuireann BO ar fáil freisin) 

Coláiste Pobail Naomh Mac Dara 

Coláiste Pobail na Sceirí 

 

Coláistí Pobail Neamhainmnithe 

Coláiste Pobail Bhaile Adaim 

Coláiste Pobail Ard Giolláin 

Coláiste Pobail Bhaile Brigín 

Coláiste Chilliain 

Coláiste Pobail Fóla 

Coláiste Pobail Setanta 

Coláiste Pobail Dhomhnach Bat 
 

 

 

 

 

 

 

Coláiste Pobail Ériu 

Coláiste Pobail Fhine Gall 

Gaelcholáiste Reachrann 

Coláiste na nGlaschnoc 

(a chuireann BO ar fáil freisin) 

Coláiste Pobail an Ghrífín 

Coláiste Pobail Choill an Rí 

Coláiste Pobail Na Ciseoige 

Coláiste Pobail Leamhcáin 

Coláiste Pobail Lusca 

Coláiste Pobail Bhaile Lotrail 

Coláiste Naomh Fionnán 

Coláiste Pobail Shoird 

 

Scoileanna Speisialta 

Pobalscoil Speisialta Dhanu 

Scoil Aonad Cúraim Speisialta na 

Crannóige Nuaí 

Scoil Aonad Cúraim Speisialta Bhaile 

Uí Dhúda 

Scoil Ospidéil 

Pobalscoil an Ospidéil Náisiúnta 
Athshlánúcháin 

 

Coláistí Breisoideachais CIA 

Institiúid Breisoideachais na 

Carraige Duibhe  

Institiúid Breisoideachais Dhún 

Laoghaire 

Coláiste Breisoideachais, Dún Droma 

Coláiste Breisoideachais An Naigín 

Coláiste Breisoideachais Stigh Lorgan 

 

Ionaid Oideachais & Oiliúna 

Ionad Oiliúna Bhaile Uí Lachnáin 

Ionad Oiliúna Bhaile Dúill 

Ionad Oiliúna Thamhlachta 

 

 

Ionaid Choinneála 

Ionad Oideachais Bhaile an Oibricigh 

 

Seirbhísí Oideachais Aosaigh 

Baile Átha Cliath Thoir Thuaidh 

Baile Átha Cliath Thiar Thuaidh 

Baile Átha Cliath Thoir Theas 

Baile Átha Cliath Thiar Theas 

 

Ionaid Ógtheagmháil 

Ógtheagmháil Bhaile Brigín 

Ógtheagmháil Bhaile Bhlainséir 

Ógtheagmháil Chluain Dolcáin 

Ógtheagmháil Leamhcáin 

Ógtheagmháil na Prióireachta 

Ógtheagmháil Ráth Fearnáin 

Ógtheagmháil An Rois 

Sportsreach 

Ógtheagmháil Shoird 

Ógtheagmháil Thamhlachta 

An tAonad Tacaíochta agus Oiliúna 

don Aos Óg 

 

Róil agus Seirbhísí Tacaíochta 

Seirbhísí Treorach d’Aosaigh 

Oifigeach Forbartha Óige an Chontae 

Oifigeach Forbartha do FGL, TFO 

agus SDOG 

Oifigeach Forbartha Béarla do 

Chainteoirí Teangacha Eile (BCTE) 

Oifigeach Forbartha um Dhearbhú 

Cáilíochta (DC) 

Oifigeach Forbartha do Sheirbhísí 

Taighde agus Litearthachta 

Seirbhís Tacaíochta Síceolaíochta 

Comhordaitheoir Réigiúnach Sheirbhísí 

Ógtheagmháil 

 

Tá sonraí iomlána ar an méid thuasluaite ar fáil ar shuíomh gréasáin Bhord Oideachais agus Oiliúna Átha Cliath agus Dhún Laoghaire: 

www.ddletb.ie 

 

 

http://www.ddletb.ie/

AGUISÍN C 

 

Coistí BOO: 

An Coiste Airgeadais 

An Coiste Iniúchta agus Riosca 

An Coiste Óige agus Spóirt 

Coiste Ógtheagmháil 

 

 

AGUISÍN D 

 

Pobalscoileanna ina bhfuil Bord Oideachais agus Oiliúna Átha Cliath agus Dhún Laoghaire ar Bhord Bainistíochta 

mar Chomhphátrún: 

 

Pobalscoil Naomh Tiarnán 

Pobalscoil Bhaile an tSaoir 

Pobalscoil Bhaile an Bhlácaigh 

Pobalscoil Naomh Aodán 

Pobalscoil Chábán tSíle 

Pobalscoil Chúil Mhín 

Pobalscoil Thobar an Domhnaigh 

Pobalscoil Bhaile an Hartaigh 

Pobalscoil an Teaghlaigh Naofa, Ráth Cúil 

Pobalscoil Chill an Ardáin 

Pobalscoil Chnoc Lín 

Pobalscoil Mhullach Íde 

Pobalscoil an tSeanbhábhúin 

Pobalscoil Bhaile Phámar 

Pobalscoil Phort Mearnóg 

Pobalscoil Naomh Marcas 

Pobalscoil Thamhlachta 

Pobalscoil na Páirce Nua 

AGUISÍN E 

Cineál Soláthair 
Líon na dTairbhithe BOO 

in 2024 

Líon na bhFoghlaimeoirí 

BOO in 2024 

Soláthar Lánaimseartha 

Printíseacht 2016+ 312 312 

Oiliúint Phrintíseachta 2048 2048 

Oiliúint Chumaisc 133 102 

Ionaid Oiliúna Pobail 357 299 

Ceardlann Cheartais 73 54 

Tionscnaimh Oiliúna Áitiúla 242 231 

CIA 5,601 5,024 

Cúrsa Iar-Ardteistiméireachta (CIA) 

roimh Phrintíseacht 

52 49 

Soláthraithe Sainoiliúna 373 289 

Oiliúint Scileanna Sonracha 3,126 2,811 

Printíseacht Fhostaithe 512 423 

Socrúchán Oiliúna 171 153 

Croíghrúpaí SDOG 312 266 

Ógtheagmháil 595 438 

IOMLÁN LÁNAIMSEARTHA 13,907 12,499 



Bord Oideachais agus Oiliúna Átha Cliath agus Dhún Laoghaire  Tuarascáil Bhliantúil 2024 

 74 

Soláthar Páirtaimseartha 

Grúpaí Litearthachta d’Aosaigh 3,957 2,142 

Grúpaí Tionscnaimh um Fhilleadh ar an 

Oideachas (TFO) 

3,888 2,259 

Oideachas Pobail 8,248 4,114 

r-Choláiste Ar Líne 142 138 

BCTE 7,504 3,826 

Oiliúint sa Tráthnóna 1,879 1,626 

Uaireanta Comhoibrithe Breisoideachais 

agus Oiliúna 

105 93 

DTBOA 6 6 

Scileanna le haghaidh Oibre 714 440 

Scileanna chun Dul Chun Cinn 2,049 1,826 

Maoiniú Eile 0 0 

IOMLÁN PÁIRTAIMSEARTHA 28,492 16,470 

IOMLÁN 42,399 28,969 

GIORRÚCHÁIN 

 

ARC&C Ard-Reachtaire Cuntas agus Ciste 

An Clr Comhairleoir 

AD Acmhainní Daonna 

BOOÁCDL Bord Oideachais & Oiliúna Átha Cliath & Dhún Laoghaire 

BTB Béarla mar Theanga Bhreise 

BCTE Béarla do Chainteoirí Teangacha Eile 

BOO Bord Oideachais & Oiliúna 

BOOÉ Bord Oideachais & Oiliúna Éireann 

BO Breisoideachas 

BOO Breisoideachas agus Oiliúint 

CFM Clár Foghlama Malartach 

CP Coláiste Pobail 

Co. Co. Comhairle Contae 

CSE Ciste Sóisialta na hEorpa 

CIA Cúrsa Iar-Ardteistiméireachta 

CCBÁCT Comhairle Contae Bhaile Átha Cliath Theas 

DC Dearbhú Cáilíochta 

DCCÉ Dearbhú Cáilíochta agus Cáilíochtaí Éireann 

DEIS Comhionannas Deiseanna sna Scoileanna a Sheachadadh 

DTBOA Dianteagasc sa Bhunoideachas Aosach 

FGL Forbairt Ghairmiúil Leanúnach 

FCT Foghlaim le Cuidiú Teicneolaíochta 

NALA  An Áisíneacht Náisiúnta Litearthachta d’Aosaigh 

POF Príomhoifigeach Feidhmiúcháin 

PSN Pobalscoil Náisiúnta 

RO An Roinn Oideachais 

SNSO An tSeirbhís Náisiúnta Síceolaíochta Oideachais 

STS Seirbhís Tacaíochta Síceolaíochta 

SOLAS Seirbhísí Oideachais Leanúnaigh agus Scileanna 

TFO Tionscnamh um Fhilleadh ar an Oideachas 

TFC Teicneolaíocht Faisnéise agus Chumarsáide 

TFE Tacaíocht & Forbairt Eagraíochta 

DÉAN TEAGMHÁIL LINN 

FOGHLAIM 
ÉACHT 

RATH 
 

Fón: 
Ríomhphost: 

(01) 4529600 
info@ddletb.ie 


